
Taʼlimda baholash va monitoring asoslari 

Quyidagi	onlayn	chat	guruhda	boʻlgan	muhokamalarni	
oʻqing	va	1–3-	savollarga	javob	bering.	

1.	[Q]	Nima	uchun	Madina	chat	guruhda	savol	joylashga	
qaror	qildi?	

A) Chunki u veterinarni qanday topishni bilmagan edi. 
B) Chunki u tovuqdagi muammoni jiddiy deb oʻylamadi. 
C) Chunki u tovugʻiga imkon qadar tez yordam bermoqchi edi.
D) Chunki uning veterinarga borish uchun mablagʻi yoʻq.

Ushbu birinchi topshiriq muqobil javobli yopiq test hiso-
blanadi. Mazkur turdagi topshiriqlarda toʻgʻri javob bitta yoki 
bir nechta boʻlishi mumkin. Agarda topshiriqda bir nechta 
toʻgʻri javob boʻlsa, test topshiruvchiga muqobil javoblardan 
aynan nechtasining toʻgʻri javob deb belgilashlari eslatiladi. 

Quyida binar test topshirigʻini koʻrib oʻtamiz. 

2.	 [B]	Muhokamada	keltirilgan	baʼzi	 izohlar	mavzuga	
mos,	baʼzilari	esa	mos	emas.	 Jadvaldagi	xabarlar	Madina	
xabariga	mos	ekanligini	koʻrsatish	uchun	“HA”	yoki	“YOʻQ”	
dan	birini	belgilang.

Madinaning xabariga mosmi? HA YOʻQ

Nilufarning xabari

Maryamning xabari

Dilmurodning xabari

Boburning xabari

Farruxning xabari

Ushbu topshiriq binar test topshirigʻi hisoblanadi. Mazkur 
turdagi topshiriqlarda ha/yoʻq yoki toʻgʻri/notoʻgʻri javobni 
belgilashni talab etadi. Baholash jarayonida bir nechta binar 
top shiriqni  bitta test topshirigʻi sifatida berish maqsadga 
muvofiq. Chunki binar testda ikkita javob variant boʻlgani 
uchun taxminan toʻgʻri javobni belgilash ehtimoli yuqori 
boʻladi. Shuningdek, baholash mezoni ishlab chiqishda mazkur 
topshiriqlarning har biri uchun muayyan darajada ball 
belgilanadi. Masalan, yuqoridagi test topshirigʻida beshta binar 
test mavjud, ularning har biri 0,2 ball bilan baholansa, umumiy 
1 ball sifatida belgilash mumkin boʻladi.  Keyingi topshirigʻimiz 
moslashtirish testi hisoblanadi. 

3.	 [X]	 Quyidagi	 jadvalda	 berilgan	 xabar	 muallifi	 va	
uning	 maqsadlarini	 moslashtiring.	 Jadvaldagi	 a,	 b,	 s,	 d	
javob	variantlaridan	bittasi	ortiqcha.	

Xabar muallifi  Maqsad 

I. Bobur a) Chatda biznesini rivojlantirish uchun xabar qoldirdi. 

II. Maryam
b) Chatda tovugʻining kasal ekanligini qanday bilish mumkinligini 
aniqlash uchun xabar qoldirdi. 

III. Dilmurod

s) Chatda shikastlangan tovuqqa aspirin berish mumkin yoki mumkin 
emasligini bilish uchun xabar qoldirdi.  

d) Chatda shikastlangan tovuqqa aspirin berish borasida ijobiy tajriba 
borligini maʼlum qilish maqsadida xabar qoldirdi. 

								A) I–b; II–d; III–a.
B) I–a; II–d; III–s.
C) I–b; II–d; III–s.
D) I–a; II–d; III–b.

Ushbu turdagi moslashtirish topshiriqlari yordamida 
yuqori kognitiv koʻnikmalarni baholash mumkin. Shuning 
uchun, ushbu turdagi topshiriqlarda muqobil javobli testlarga 
nisbatan yuksakroq ball bilan baholanishi lozim. Shuningdek, 
Ushbu topshiriqlarni shakllantirishda moslashtiriladigan 
jihatlar teng miqdorda boʻlmasligi, distraktorlar ham berilishi 
maqsadga muvofiq.  

Yopiq test topshiriqlariga qoʻyilgan talablar:
Yopiq testlarni shakllantirayotganda quyidagi mazmuniy 

va grammatik talablarni inobatga olish lozim:
– har bir topshiriq test spetsifikatsiyasiga muvofiq boʻlishi;
– topshiriq oʻlchanayotgan mazmunning konkret bir 

elementini baholashi;
– topshiriq umumiy yoki ikir-chikir detallarga asoslanmasligi, 

balki muhim va kerakli boʻlgan bilim va koʻnikmalarni baholashi;
– har bir topshiriq uchun belgilangan ball topshiriq qiyinligi 

va mazmuniga mos boʻlishi;
– har bir topshiriq mustaqil boʻlishi, yaʼni testda ishlatilgan 

bir test topshirigʻi xuddi shu testdagi boshqa test topshirigʻining 
javobini topishga yordam bermasligi;

– topshiriqda ishlatilgan maʼlumotlar, misollar va 
namunalar darsliklarda aynan keltirilgan boʻlmasligi, balki 
yangi materiallar dan shakllantirilishi;

– topshiriq mazmuni subyektiv bahoga asoslanmasligi, 
yaʼni faqat test tuzuvchiga maʼlum boʻlgan yoki uning shaxsiy 
qarashiga mos boʻlgan mazmunda boʻlmasligi;

– topshiriqning savol qismi koʻplab elementlarni hal etishni 
talab etmasligi;

– topshiriqda muammo aniq ifodalanishi, test topshiruvchi 
uchun tushunarli, sodda va ravon tilda yozilishi, har kim turlicha 
tushunishga olib kelmasligi;



123

Taʼlimda baholash va monitoring asoslari 

– test topshirigʻining savol qismida inkor soʻzlarni ishlatmas-
likka harakat qilinishi, agarda ishlatilsa, ajratib koʻrsatilishi;

– topshiriq oʻzagi imkon qadar qisqa, loʻnda, ortiqcha 
maʼlumotlardan xoli boʻlishi;

– topshiriq grammatik, uslubiy, imloviy, ishoraviy, texnik 
xatolardan xoli boʻlishi kerak.

Yopiq testning muqobil javoblarini shakllantirayotganda 
quyidagilarni ham eʼtiborga olish lozim:

– muqobil javoblar uchtadan kam boʻlmasligi;
– muqobil javoblardan faqat bittasi toʻgʻri javob boʻlishi;
– testda toʻgʻri javoblar turli oʻrinlarda joylashishi, yaʼni 

faqat “a” yoki “b” variant toʻgʻri boʻlmasligi;
– muqobil javoblar mantiqiy ketma-ketlikda joylashtirilishi;
– muqobil javoblar maʼno jihatidan bir-birini qamrab 

olmasligi;
– muqobil javoblar bir xil grammatik shaklda boʻlishi;
– muqobil javoblar maʼno jihatidan yaqin boʻlishi;
– muqobil javoblarning uzunligi bir-biriga yaqin boʻlishi;
– “javoblarning barchasi toʻgʻri”, “toʻgʻri javob yoʻq”, “A va 

B javoblar toʻgʻri”singari muqobil javoblardan foydalanmaslik;
– toʻgʻri javobda (kalitda) “doim”, “hech qachon”, “juda” 

singari soʻzlardan foydalanmaslik;
– chalgʻituvchi muqobil javoblar asosli tanlanishi, yaʼni 

oʻquvchi yoʻl qoʻyadigan xatolarga asoslanib shakllantirilishi 
kerak. 

Mustahkamlash.

Quyidagi savollarga birma-bir ogʻzaki javob 
bering hamda keys topshiriqlarini tengqurlaringiz 
bilan muhokama qilib mavzuni mustahkamlang. 

1. Baholash vositalarining shakliga koʻra turlari haqida 
maʼlumot bering.

2. Baholash vositalarining mazmuni va qamroviga koʻra 
turlari haqida maʼlumot bering.

3. Yopiq test va uning tuzilishi haqida maʼlumot bering.
4. Muqobil javobli test, binar test va moslashtirish testla-

rining farqi  haqida maʼlumot bering.
5. Oʻzbekiston taʼlim kontekstida yopiq test topshiriqla-

rini shakllantirish bilan bogʻliq qanday muammolar 
mavjud?

Quyidagi	taʼlimiy	vaziyatni	oʻqing	va	savolga	muno-
sabatingizni	bildiring.

Oʻqituvchi talablarga test topshirigʻi tuzishni vazifa 
sifatida berdi. Bir talaba  quyidagi topshiriqni tuzdi. 

Asosida tovush almashish hodisasi roʻy bergan soʻz 
qatnashgan gapni toping.

A) Birdan yomgʻir yogʻib, tarnovlardan shovullab suv 
oqa boshladi.

B) Hatto eng baland togʻ ham quyoshni toʻsolmas.
C) Salimjon qilgan ishidan uyalib, qizarib ketdi.
D) Derazamning oldida oʻrik gulladi.
Yuqoridagi vaziyatdan kelib quyidagi savollarga javob 

toping.
1. Talaba ushbu topshiriqni shakllantirishda yopiq 

testning oʻzagiga qoʻyilgan talablarning qaysilariga amal 
qilmagan?  

SAVOLLAR

KEYS

2. Talaba ushbu topshiriqni shakllantirishda yopiq test-
ning muqobil javoblarga qoʻyilgan talablarning qaysi-
lariga amal qilmagan?  

3. Ushbu vaziyatdagi bu kabi xatoliklarga yoʻl qoʻyish qan-
day oqibatlarga olib keladi? 

4.3.	Ochiq	test	va	unga	qoʻyilgan	talablar

Test topshiriqlarining yana bir turi ochiq testlar.
Ochiq	test – javob beruvchi kishi berilgan savollarga toʻliq 

yo ki qisqa matn shaklida javob beradi. Ochiq testlar odatda 
subyektiv baholashni talab qiladi, chunki javoblar oldindan 
belgilangan variantlar oʻrniga aniq shakllantiriladi. Bu testlar 
koʻpincha yuqori darajadagi kognitiv koʻnikmalarni tekshirish, 
masalan, tahlil qilish, sintez qilish va asoslash kabi maqsadlar 
uchun ishlatiladi.

Uning quyidagi turlari farqlanadi:
– qisqa javobli ochiq test;
– kengaytirilgan javobli ochiq test (yozma ishlar);
Ushbu topshiriq turlarini birma-bir koʻrib chiqsak. Avvalo, 

qisqa javob yozishni talab qiladigan test topshirigʻi haqida 
toʻxtalamiz. 

Qisqa	 javobli	 ochiq	 test. Bu topshiriqlarda savolga test 
topshiruvchilar qisqa, koʻpincha bir yoki bir necha jumla 
yoki kalit soʻzlar bilan javob beradi. Bu test turi aniqlik va 
loʻndalikni talab qiladi. Bu testlar koʻpincha faktlar, ta'riflar 
yoki oddiy tushunchalarni bilishni sinashda qoʻllanadi. Biroq 
ular yordamida tahlil va muammoni hal qilish koʻnikmalarini 
ham baholash mumkin.

1.	 [Q]	 Nima	 uchun	 Farrux	Madinaning	 tovugʻi	 uchun	
aniq	bir	miqdordagi	aspirinni	tavsiya	qila	olmaydi?	

Javob: ____________________________________________
Mazkur topshiriq ham avvalgi darsda berilgan forumdagi 

suhbat asosida tuzilgan. Bunda oʻquvchiga toʻgʻri javobni topishi 
uchun muqobil javob  taklif etilmaydi. Ushbu turdagi topshiriq-
larni malakali mutaxassislar yordamida baholanishi maqsadga 
muvofiq. Chunki toʻgʻri javobga maʼnodosh, mazmunan yaqin 
javoblar taqdim etilishi mumkin. Shuningdek, topshiriq sharti 

hamma uchun bir xil tushunilishi lozim. Quyida kengaytirilgan 
javob yozishni talab qiladigan topshiriq bilan tanishamiz. 

Qisqa javobni talab qiladigan test topshiriqlarini shakllan-
tirishda quyidagi talablarni inobatga olish lozim:

1. Savollar aniq va tushunarli boʻlishi kerak. Bu 
oʻquvchining qanday javob kutilayotganini yaxshi anglashiga 
yordam beradi. Chalkash yoki koʻp maʼnoli savollar notoʻgʻri 
javoblar va notoʻgʻri baholashga olib kelishi mumkin. Jumladan, 

Oʻzbekiston Respublikasining poytaxti qayer? 
Javob: ________________________________
2. Topshiriqni soʻroq gap shaklida ifodalash maqsadga 

muvofiq. Toʻliqsiz gap shaklida ham boʻlishi mumkin. 
Jumladan, 

Oʻzbekiston Respublikasining poytaxti – ________________ 
shahri. 

Javob: ________________________________
3. Topshiriq shunday tuzilishi kerakki, qisqa, loʻnda javob

(bir yoki bir nechtagacha soʻz, soʻz birikmasi, raqam, simvol, 
formula) talab qilsin.

4. Qisqa javobli testlar koʻp vaqt talab qilmasligi kerak. 
Talaba savolga tez va loʻnda javob berishga ulgurishi uchun 
savollar mos ravishda tuzilishi lozim.

Kengaytirilgan	javobli	ochiq	test	– oʻquvchilardan koʻproq 
maʼlumot, batafsil tushuntirish va tahliliy yondashuv talab qila-
digan test turi hisoblanadi. Ular oʻquvchining faqat bilimlarini 
qayta bayon qilishini emas, balki bu bilimlarni tahlil qilish, da-
lillash va kengroq izohlash koʻnikmalarini sinaydi. Bu savollar 
yuqori darajadagi kognitiv koʻnikmalarni baholashda, masa-
lan, sintez, tahlil qilish, baholash  va kreativlik koʻnikmalarini 
oʻlchashda keng qoʻllanadi. Shuningdek, bu tipdagi topshiriqlar  
oʻquvchilarda ijodkorlikni,kritik fikrlashini talab etadi. Quyida 
shunday topshiriq namunasini tahlil qilamiz.

2.	[K]	Argumentli	esse	yozish.	
Baʼzilar kasb tanlashda ota-onasining kasbini tanlagan 

maʼqul, deb hisoblashadi, boshqalar esa inson oʻzi yaxshi koʻrgan 
kasbda ishlashi kerak, deb hisoblashadi. 

Ushbu vaziyatga munosabatingizni yozma bayon qiling:  
– ijodiy matnni esse talablari boʻyicha yozing; 
– fikrlaringizni izchil va savodli ifodalang; 
– har ikki tushunchani izohlang; 
– bu tushunchalar haqida oʻz pozitsiyangizni asoslang.
Javob: __________________________________________________________

_______________________________________________________________________
Mazkur turdagi topshiriqlar ham batafsil javob yozishni 

talab etadi. Ushbu topshiriqlar orqali oʻquvchilarning 
metakognitiv koʻnikmalari, kreativlik, kritik fikrlash kabi 
koʻnikmalari ham baholanadi. Baholash domenidan kelib 
chiqqan holda kengay tirilgan javob yozishni talab qiladigan 
topshiriqlarning  mazmu niy va hajmiy chegaralar belgilanadi. 

Kengaytirilgan javobni talab qiladigan test topshiriqlarini 
shakllantirishda quyidagi talablarni inobatga olish lozim:

1. Savollar aniq shakllantirilishi va topshiriq shartida oʻquvchi-
dan qaysi bilim, koʻnikma yoki qobiliyat talab qilinayotgani-
ni aniq qilib koʻrsatishi kerak.

2. Kengaytirilgan javobli ochiq testlarda baholash mezonlari 
aniq belgilanishi kerak.

3. Topshiriqlar orqali baholanadigan koʻnikmalar muhim va 
hayotiy boʻlishi lozim.

4. Topshiriq shartida test topshiruvchidan nima talab 
qilinayot ganligi (hajmiy va mazmuniy chegaralari) aniq 
berilishi, unga maʼlum bir yoʻnalish koʻrsatilishi zarur.

5. Javob test topshiruvchidan mustaqil �ikrlash va oʻz nuqtayi 
nazarini asoslash, mantiqiylik va ijodiy yondashuvni talab 
etishi kerak.

Mustahkamlash.

Quyidagi savollarga birma-bir ogʻzaki javob 
bering hamda keys topshiriqlarini tengqurlaringiz 
bilan muhokama qilib mavzuni mustahkamlang. 

SAVOLLAR

6. Har bir topshiriqqa beriladigan maksimal ball va topshiriq-
ni bajarish uchun ajratilgan vaqt koʻrsatilishi kerak.

7. Oʻquvchiga javobni yozish uchun yetarli vaqt berilishi kerak, 
chunki keng javobli savollar koʻpincha koʻproq vaqt talab 
qiladi.

Umuman, kengaytirilgan javobli ochiq test oʻquvchilarning 
yuqori darajadagi fikrlash qobiliyatlarini baholashda samarali 
vosita hisoblanadi. Bu savollar oʻquvchilar oʻrtasida chuqur 
tahlil qilish, mustaqil fikr bildirish va oʻz fikrni asoslay olish 
koʻnikmalarini shakllantirishda yordam beradi.

1. Qisqa javobli ochiq testlarning afzalliklari va kam-
chiliklari haqida maʼlumot bering.

2. Kengaytirilgan javobli ochiq testlarning afzalliklari va 
kamchiliklari haqida maʼlumot bering.

3. Qisqa javobli ochiq testlarga qoʻyilgan talablar haqida 
maʼlumot bering.

4. Kengaytirilgan javobli ochiq testlarga qoʻyilgan talablar 
haqida maʼlumot bering.

5. Oʻzbekiston taʼlim kontekstida ochiq test topshiriqlari-
dan foydalanish bilan bogʻliq qanday muammolar 
 mavjud?

KEYS

Quyidagi	taʼlimiy	vaziyatni	oʻqing	va	savolga	muno-
sabatingizni	bildiring.

Ona tili fani oʻqituvchisi oʻquvchilariga ochiq test 
topshirigʻi tuzishni vazifa sifatida berdi. Bir oʻquvchi  quy-
idagi 3 ta topshiriqni tuzdi. 

1. ________ – oʻzbek adabiy tilining asoschisi.
Javob: _______________________________________ 
2. Ona vatan muqaddas!
3. Ot soʻz turkumining grammatik xususiyatlari
Yuqoridagi vaziyatdan kelib quyidagi savollarga javob toping.
1. Oʻquvchi birinchi topshiriqni shakllantirishda qan-

day xatoliklarga yoʻl qoʻygan?  
2. Oʻquvchi ikkinchi topshiriqni shakllantirishda qan-

day xatoliklarga yoʻl qoʻygan?  
3. Oʻquvchi uchinchi topshiriqni shakllantirishda qan-

day xatoliklarga yoʻl qoʻygan?  

4.4.	Test	topshiriqlarining	qiyinlik	darajasi

Baholash vositalarining qiyinlik darajasi test topshi-
ruvchilarning natijalariga bevosita taʼsir qiladi. Shuning 
uchun test topshiriqlarini tuzishda buni hisobga olish muhim 
hisoblanadi. Baholash nazariyasida topshiriqlarning “qiyinlik 
darajasi” tushunchasi nisbiy tushuncha sifatida qaraladi. 
Topshiriqning nisbatan eng toʻgʻri qiyinlik darajasi tajriba-
sinov natijalari asosida aniqlanadi. Biroq topshiriqlarni 
shakllantirishdan oldin test tuzuvchi nazariy jihatdan 
topshiriqlarning teng kuchliligini taʼminlash maqsadida har 
bir daraja uchun muayyan xususiyatlarni belgilab oladi. 

Test topshiriqlari oʻzining qiyinligiga qarab bir necha 
darajalarga boʻlinadi. Amalda koʻp hollarda test topshiriqlarini 
tuzishda 3 ta darajadagi qiyinlik qoʻllanadi.8

Birinchi darajali qiyinlikdagi test topshiriqlari bilib 
olish, eslash va xotirlash darajasida asosiy tushunchalar 
oʻzlashtirilganli giga, maʼlumotlarni oddiy aks ettiradigan 
savollarga qaratilgan boʻladi.

Ikkinchi darajali qiyinlikdagi test topshiriqlari oʻylash, fikr 
yuritish, mulohaza qilishni talab etadigan, kichik maʼlumotni 
qamrab oladigan, standart holatlarda bilimlarni qoʻllash 
qobiliya tini aniqlashga qaratilgan boʻladi.

Uchinchi darajali qiyinlikdagi test topshiriqlari egallangan-
larini ijodiy bajarishni talab etadigan va nostandart holatlarda 
bilimlarini qoʻllash qobiliyatini aniqlashga qaratilgan boʻladi.

Soʻnggi yillarda testlarning qiyinlik darajasiga qoʻyilgan 
nazariy talablar kognitiv jarayonlarga asoslanish maqsadga 
muvofiqligi taʼkidlanmoqda. Shunga koʻra testlarning qiyinlik 

8 M.Sh. Zakirova, N.N.Ermatova.Test tuzish metodikasi va ekspertizasi. Uslubiy 
qoʻllanma. Davlat test markazi. – Toshkent: 2018. 20-bet

darajasiga qoʻyilgan nazariy talabalar quyidagi boʻlishi 
maqsadga muvofiq9:

oson (reproduktiv) – test topshiruvchining eslab qolish
koʻnikmasini tekshiradigan topshiriqlar;

oʻrtacha (produktiv) – test topshiruvchining tushunish, 
bilimini qoʻllash va tahlil qilish koʻnikmalarini tekshiradigan 
topshiriqlar;

qiyin (qisman izlanishli) – test topshiruvchining baho berish
koʻnikmasini tekshiradigan topshiriqlar;

juda qiyin (kreativ) – test topshiruvchining yaratish, ijod 
qilish koʻnikmalarini tekshiradigan topshiriqlar.

Mazkur darajalar asosida tuzilgan topshiriqlar aynan 
teng kuchli boʻlmaydi. Shuning uchun aprobatsiya natijalarini 
matematik-statistik tahlil qilish orqali topshiriqlarning qiyinlik 
darajasi aniqlanadi. Bunda topshiriqni toʻgʻri bajarganlarning 
umumiy test topshiruvchilarga nisbatan ulushiga qarab 
belgilanadi.
Buni aniqlashda quyidagi formuladan foydalaniladi10:

PP  == 𝑹𝑹
𝑻𝑻   P – test topshirigʻining qiyinlik darajasi.

R – test topshirigʻiga toʻgʻri javob berganlar soni.
T – test topshirigʻini bajarganlarning umumiy soni.
Test topshiruvchilardan 50% qismi toʻgʻri bajargan 

topshiriqlar normal qiyinlik darajasidagi topshiriqlar sifatida 
qaraladi. Bunday topshiriqlardan variant shakllantirishda 
salmoqli foydalanish maqsadga muvofiq.

Shuni taʼkidlash kerakki, test topshiruvchilardan 20% dan 
kami yoki 80% dan koʻpi toʻgʻri bajargan topshiriqlarni baholash 
jarayonida foydalanish tavsiya etilmaydi.
9 Tolipova J. Pedagogik kvalimetriya. Oʻquv qoʻllanma. TDPU. – Toshkent. 2017. 24 bet
10  Jalilov K. Baholash nazariyasi asoslari. –Toshkent, Akademnashr, 2020, 184-bet.

Bir soʻz bilan aytganda, yuqoridagilar asosida test topshi-
riqlarining qiyinlik darajasi quyidagicha boʻlishi maqsadga 
muvofiq.

Test	topshiruvchilarning	fan	boʻyicha	oʻzlashtirishini	
tekshirishda	foydalanilgan	test	topshiriqlarining	
aprobatsiya	natijalariga	koʻra	qiyinlik	darajasi

4.3-jadval

T/R Topshiriqlarning qiyinlik darajasi
Ishtirokchilardan toʻgʻri javobni 

topganlar ulushi

1. juda oson 81-100 foiz

2. oson 61-80 foiz

3. oʻrta 41-60 foiz

4. qiyin 21-40 foiz

5. juda qiyin 0-20 foiz

Umumiy oʻrta taʼlimda baholash jarayonida “juda oson” va 
“juda qiyin” topshiriqlardan foydalanish tavsiya etilmaydi.

Mustahkamlash.

Quyidagi savollarga birma-bir ogʻzaki javob 
 bering hamda keys topshiriqlarini tengqurlaringiz 
bilan muhokama qilib mavzuni mustahkamlang. 

KEYS

SAVOLLAR

1. Testning qiyinlik darajasi va uning belgilash tartibi haq-
ida maʼlumot bering.

2. Reproduktiv test topshiriqlari va ularning afzalliklari va 
kamchiliklari haqida maʼlumot bering.

3. Produktiv test topshiriqlari va ularning afzalliklari va 
kamchiliklari haqida maʼlumot bering.

4. Qisman izlanishli test topshiriqlari va ularning afzal-
liklari va kamchiliklari haqida maʼlumot bering.

5. Kreativ test topshiriqlari va ularning afzalliklari va ka-
mchiliklari haqida maʼlumot bering.

Quyidagi	 taʼlimiy	 vaziyatni	 oʻqing	 va	 savolga	
munosabatingizni	bildiring.

Test tuzuvchi tomonidan baholash spetsifikatsiyasi 
asosi da oʻquvchilarning matematikani bilish darajasini 
aniqlash maqsadida 30 ta savoldan iborat test topshiriqlari 
namunaviy varianti tuzildi. Testlar nazariy jihatdan oson, 
oʻrta va qiyin darajalarga ajratildi va har biri uchun 3.1 ball 
bilan baholanishi belgilandi. Test topshiriqlari tarkibida 
yopiq testlar ham mavjud edi. Yopiq testlarning muqobil 
javoblari tarkibida “toʻgʻri javob yoʻq” va “barcha javoblar 
toʻgʻri” degan variantlar ham uchraydi. Ushbu variant 
asosida imtihon oʻtkazildi va oʻquvchilarning qariyb yarmi 
topshiriqlarning uchdan birini ham bajara olishmadi.

Yuqoridagi vaziyatdan kelib quyidagi savollarga javob 
toping.

1. Ushbu vaziyatda test tuzuvchi test topshiriqlarining 
qiyinlik darajasini belgilash bilan bogʻliq qanday xato-
likka yoʻl qoʻydi?

2. Ushbu vaziyatda yopiq testlar uchun ball belgilashda  
bogʻliq qanday xatolikka yoʻl qoʻyildi?

3. Ushbu vaziyatdagi kabi xatolikka yoʻl qoʻyish taʼlimda 
qanday oqibatlarga olib keladi?

ADABIYOTLAR

4.5.	Baholashda		loyiha	ishlaridan	foydalanish

Maʼlumki, taʼlim oluvchilarning bilim va koʻnikmalari tur-
li baholash instrumentlari yordamida baholanadi. Jumladan, 
testlar, yozma ishlar, ogʻzaki taqdimotlar, amaliy ishlar va bosh-
 qalar. Shular qatorida, oʻquvchilarning bilim va  koʻnikmalarini 
baholashda loyiha ishlaridan ham foydalaniladi. Eʼtiborli jihati, 
ushbu baholash instrumenti nafaqat oʻquvchilarning bilimla-
rini, balki mustaqil fikrlash, ijodkorlik, jamoada ishlay olish va 

oʻz pozitsiyasini bayon eta olish kabi “yumshoq” koʻnikmalarini 
ham baholashga imkon beradi. Shu bois ham jahon pedagogi-
kasida loyihaga asoslangan taʼlim ommalashmoqda. 

Loyiha ishi – oʻquvchilardan tadqiqot oʻtkazish, muammo-
larga yechim topish, yangi gʻoyalarni taqdim etishni talab 
etadigan oʻquv topshirigʻi. Taʼlim jarayonida ulardan 
faol foydalanish fanlarni real hayotga yaqinlashtiradi va 
oʻquvchilarning darsga boʻlgan motivatsiyasini oshiradi. 

Loyiha	 turlari.	 Taʼlim jarayonida loyiha ishlarining bir 
qator turlaridan foydalaniladi(4.3-rasmga qarang):

Loyiha ishlari taqdim etish shakliga koʻra amaliy, ilmiy-
tadqiqot va innovatsion loyiha ishlariga ajratiladi.

Amaliy loyihalar – hayotiy masalalarni amaliy hal etishga 
qaratilgan loyihalar. Jumladan, shaharda jamoat transporti 
xizmatini yaxshilash, chiqindilardan qushlarga in qurib berish, 
lugʻatlar tayyorlash  kabilar boʻlishi mumkin.

Shakliga ko‘ra

Amaliy loyiha ishlari

Ilmiy tadqiqot loyiha 
ishlari 

Innovatsion loyiha 
ishlari

Ijtimoiy loyiha 
ishlari 

Ijodiy loyiha ishlari 

Ekologik loyiha 
ishlari 

LOYIHA TURLARI

Sohasi va 
mavzusiga ko‘ra 

Moliyaviy loyiha 
ishlari 

Individual loyiha 
ishlari

Jamoaviy loyiha 
ishlari 

Kim tomonidan 
bajarilishiga ko‘ra

4.3-rasm.	Loyiha	turlari

Ilmiy-tadqiqot loyihalari – muayyan bir mavzuga oid 
ilmiy izlanishlarni oʻtkazish, nazariy maʼlumotlar toʻplash, 

tahlil qilish va umumlashtirib, nazariy xulosalar chiqarishdan 
iborat boʻlgan loyiha ishlari. Jumladan, Oʻzbek tilining fonetik 
xususiyatlari haqi da tadqiqot yoki Oʻzbek tilida fikr bayonida 
tasviriy ifodalarning roli kabi mavzularda boʻlishi mumkin.

Innovatsion loyihalar – muayyan hayotiy masalalarni fan-
texnologiyalari yutuqlaridan foydalanib innovatsion hal etishga 
qaratilgan loyihalar. Bunda veb dasturlar, robototexnika, 
sunʼiy intellekt imkoniyatlaridan keng foydalaniladi. Jumladan, 
Inson aralashuvisiz ishlovchi darsda tanaffus boshlangani 
maʼlum qiluv chi  tizimni yaratish  yoki oson yuklanuvchi 
hamda oʻquvchilarning lugʻat boyligini oshiruvchi mikro-mobil 
oʻyinlarini yaratish. 

Loyiha ishlari sohasi va mavzusiga koʻra bir qator turlari 
farqlanadi. Jumladan, ijtimoiy, ijodiy, ekologik, moliyaviy 
loyiha ishlari kabilar.

Ijtimoiy loyihalar – mahalliy yoki global ijtimoiy muammo-
larni hal qilishga qaratilgan loyiha ishlari. Masalan, Mahallamiz 
ijtimoiy muhitini yaxshilash uchun takliflar dasturini ishlab chi-
qish, Qoʻshnilar oʻrtasidagi oʻzaro munosabatni yaxshilash das-
turini ishlab chiqish.  

Ijodiy loyihalar – yangi ijodiy mahsulot yaratishga qaratilgan 
loyiha ishlari. Bunda audiomateriallar, videomateriallar, grafik 
tasvir materiallari  kabilar tayyorlanadi. Masalan,  “Oʻrmonni 
ifloslantirgan va tabiat gʻazabini qoʻzgʻatgan odamlarning 
qismati” mavzusida ertak tayyorlash yoki “Dahshat hikoyasi 
asosida asar muallifi bilan suhbat” mavzusida intervyu 
tayyorlash

Ekologik loyihalar – mahalliy yoki global ekologik 
muammolarni hal etishga qaratilgan loyiha ishlari. Masalan, 
Eko-shaharning 3D maketini tayyorlash, Mahalliy hududda 
chiqindilarni qayta ishlash tizimini takomillashtirish dasturini 
tayyorlash.

Moliyaviy loyihalar – iqtisodiy masalalarni yangicha 
yechimini topishga qaratilgan, oʻquvchilarning moliyaviy 
savodxonligini oshiradigan loyiha ishlari. Jumladan,  
“Chiqindilarni qayta ishlash orqali daromad olish”, “Onlayn 
xaridlar va ularning moliyaviy samaradorligini baholash” 
mavzularda loyiha ishlari tayyorlash.

Loyiha ishlari kim tomonidan bajarilishiga koʻra ikki 
guruhga ajratiladi:

– individual loyiha ishlari;
– jamoaviy loyiha ishlari.
Individual loyiha ishlari – bir kishi tomonidan bajariladigan 

loyiha ishlari. Jumladan, chiqindilardan qushlarga in qurib berish.
Jamoaviy loyiha ishlari – guruh yoki jamoa tomonidan 

bajariladigan loyiha ishlari. Jumladan, Eko-shaharning 3D 
maketini tayyorlash.

Loyiha	 ishini	 tayyorlash	 va	 baholash.	 Loyiha ishi 
muayyan bosqichlarda tayyorlanadi(4.4-rasmga qarang).

Bunda quyidagi qadamlar ketma-ketligida bajariladi:
1-qadam. Mavzu tanlash. Bu bosqichda oʻquvchilarning 

qiziqishlari va bilish darajasiga mos mavzu tanlanadi. Shundan 
soʻng loyihani tayyorlash uchun aniq maqsad belgilanadi.

2-qadam. Rejalashtirish va tayyorlanish. Bu bosqichda 
loyiha ishini tayyorlashda bajariladigan ishlar rejalashtiriladi, 
loyiha uchun zarur materiallar yigʻilib, resurslar, manbalar 
toʻplanadi hamda  ish taqsimoti amalga oshiriladi.

3-qadam. Loyiha ishini tayyorlash. Bu bosqichda barcha 
rejalashtirilgan ishlar amalga oshirilib, tadqiqotlar oʻtkaziladi, 
natijalar tahlil etiladi va yangi mahsulot tayyorlanadi hamda 
loyiha doirasida slayd, video yoki boshqa vizual koʻrinishda 
taqdimot ishlab chiqiladi.

4-qadam. Refleksiya. Bu bosqichda loyiha natijalari 
taqdimot qilinadi. Natijalar asosida xulosa chiqariladi va 

jarayonda yuzaga kelgan muammolar va uning yechimlari 
yuzasidan fikr almashiladi. 

jarayonda yuzaga kelgan muammolar va uning yechimlari 
yuzasidan fikr almashiladi. 

4.4-rasm. Loyiha ishini tayyorlash bosqichlari
Loyiha ishlarini baholash jarayonida tayyorlangan 

loyiha ishi berilgan mavzu va maqsadga mos ekanligi, 
tadqiqot oʻtkazish, hamkorlik va jamoaviy ishlash, ijodkorlik 
va innovatsion yondashuv darajasi, taqdimot sifati, nutq 
madaniyati hamda asosli xulosalanganligiga eʼtibor qaratiladi. 
Quyida loyiha ishlarini baholash mezoni taqdim etilgan.

Loyiha ishlarini baholash mezoni namunasi
4.4-jadval

INDIKATORLAR VA 
DISKREPTORLAR 5 ball 4 ball 3 ball 2 ball 1 ball 

Loyiha ishi berilgan mavzu 
va maqsadga moslik 

darajasi
eng yuqori yuqori o‘rta quyi eng quyi

Tadqiqot o‘tkazilishi va 
kritik tahlil darajasi eng yuqori yuqori o‘rta quyi eng quyi

Ijodkorlik va innovatsion 
yondashuv darajasi eng yuqori yuqori o‘rta quyi eng quyi

4.4-rasm.	Loyiha	ishini	tayyorlash	bosqichlari

Loyiha ishlarini baholash jarayonida tayyorlangan 
loyiha ishi berilgan mavzu va maqsadga mos ekanligi, 
tadqiqot oʻtkazish, hamkorlik va jamoaviy ishlash, ijodkorlik 
va innovatsion yondashuv darajasi, taqdimot sifati, nutq 
madaniyati hamda asosli xulosalanganligiga eʼtibor qaratiladi. 
Quyida loyiha ishlarini baholash mezoni taqdim etilgan.

4.4-jadval
Loyiha	ishlarini	baholash	mezoni	namunasi
INDIKATORLAR	VA	
DISKREPTORLAR 5	ball 4	ball 3	ball	 2	ball	 1	ball	

Loyiha ishi berilgan mavzu 
va maqsadga moslik 

darajasi
eng yuqori yuqori o‘rta quyi eng quyi

Tadqiqot o‘tkazilishi va 
kritik tahlil darajasi eng yuqori yuqori o‘rta quyi eng quyi

Ijodkorlik va innovatsion 
yondashuv darajasi eng yuqori yuqori o‘rta quyi eng quyi

Mustahkamlash.

Quyidagi savollarga birma-bir ogʻzaki javob 
bering hamda keys topshiriqlarini tengqurlaringiz 
bilan muhokama qilib mavzuni mustahkamlang. 

SAVOLLAR

KEYS

Tadimot sifati eng yuqori yuqori o‘rta quyi eng quyi

Nutq madaniyati darajasi eng yuqori yuqori o‘rta quyi eng quyi

Xulosalanganlik darajasi eng yuqori yuqori o‘rta quyi eng quyi

Loyiha ishlarini bajarmagan oʻquvchilarga 0 ball qoʻyiladi.

1. Taʼlimda loyiha ishlaridan foydalanishning ahamiyati 
haqida maʼlumot bering.

2. Taʼlimda foydalaniladigan loyiha ishi turlari haqida 
maʼlumot bering.

3. Loyiha ishlarini tayyorlash bosqichlari haqida maʼlumot 
bering.

4. Loyiha ishlarini baholashda asosan qaysi mezonlarga 
tayaniladi?

5. Loyiha ishlaridan til va adabiyot taʼlimida foydalanish 
mumkinmi, izohlang.

Quyidagi	 taʼlimiy	 vaziyatni	 oʻqing	 va	 savolga	
munosabatingizni	bildiring.

Muayyan fandan dars beruvchi “A” oʻqituvchi oʻquv-
chilarni faqat jamoaviy loyiha ishlarini bajarishiga 



141

Taʼlimda baholash va monitoring asoslari 

qarab baho qoʻya boshladi. Qaysi oʻquvchi loyiha ishini 
tayyorlashda faol ishtirok etsa, u yuqori baho olar edi. 
“B” oʻqituvchi esa oʻquvchilarning fanni oʻzlashtirishiga, 
belgilangan bilim va nazariy koʻnikmalarni egallashiga 
qarab baholar edi. Xalqaro baholash dasturlarida “A” 
oʻqituvchining ham, “B” oʻqi tuvchining ham oʻquvchilari 
yuqori natija qayd eta olmadi.

Yuqoridagi vaziyatdan kelib quyidagi savollarga javob 
toping.

1. “A” oʻqituvchi baholashni tashkil etishda qanday 
xatolikka yoʻl qoʻydi? 

2. “B” oʻqituvchi baholashni tashkil etishda qanday 
xatolikka yoʻl qoʻydi?

3. Ushbu vaziyatda “A” va “B” oʻqituvchilar muvaffaqiyatli 
natijaga erishishlari uchun qanday yoʻl tutishlari kerak edi?

V.	TAʼLIMDA	BAHOLASH	SIFATINI	TAʼMINLASH

5.1	.	Taʼlimda	oʻlchash	va	baholashdagi	xatoliklar	

Taʼlimda oʻlchash va baholash natijasi test topshiruvchining 
oʻlchanayotgan domen haqidagi haqiqiy bahosini aniqlab bera 
olmaydi. Bunda muayyan xatolik yuz beradi. Masalan, bir 
oʻquvchi ingliz tilidan nazorat ishida 10 ta topshiriqdan 9 ta 
topshiriqni bajargan edi, biroq topshiriqni javoblar varaqasiga 
belgilash paytida 1 ta topshiriqni notoʻgʻri belgiladi. Natijada 
unga 8 ta topshiriq uchun ball berildi. Aslida uning haqiqiy 
bahosi 9 edi. Koʻrinadiki, xatolik uning natijalariga taʼsir qildi.

Shuning uchun baholash nazariyasida umumiy baho, 
haqiqiy baho va xatolik tushunchalari farqlanadi. Oʻquvchining 
haqiqiy bahosini aniqlashga harakat qilinadi. 

Taʼlimda test topshiruvchining haqiqiy bahosini aniqlashda 
quyidagi formuladan foydalaniladi:

X	=	T	±	E
Bunda,
X ─ test topshiruvchilarning testdan olgan umumiy bahosi;
E ─ xatolik (tashqi omillarning natijaga taʼsiri)
T ─ haqiqiy baho (bilimga berilgan haqiqiy baho)

E	=	X	±	T	ga,	T	=	X	±	E	ga teng.
Ushbu holatni aniq misol bilan tahlil qilamiz. Jumladan, 

Ahmad matematikadan nazorat ishida 20 ta topshiriqdan  15 
tasini toʻgʻri bajargan edi, biroq topshiriqni javoblar varaqasiga 
koʻchirish paytida ikkitasini notoʻgʻri belgiladi. Natijada unga 
13 ta topshiriq uchun ball berildi. Aslida uning haqiqiy bahosi 
15 edi.  

Buni quyidagicha hisoblaymiz:
X	=13	,	E	=	–	2	,	T	=15

X = T + E : 15+(–2)=13  bunda xatolik Ahmadning natijasi 
tushishiga olib keldi.

Xuddi shu sinovda Mahmud 13 ta topshiriqni aniq bilib, 
bajargan edi. Ikkita topshiriq  tasodifan toʻgʻri chiqdi va 
imtihonda 15 ta topshiriq uchun ball berildi.

X	=	15	,	E		=		2	,	T		=	13
X = T + E : 13 + 2 = 15 bunda xatolik Mahmudning natijasi 

yuqori boʻlishiga olib keldi.
Demak, taʼlimda oʻlchash va baholashdagi xatoliklar 

oqibatida oʻquvchining umumiy natijasi yuqori yoki past 
chiqishi mumkin ekan.

Testologiyada testlarning ishonchlilik darajasini 
oʻlchayotganda quyidagi xatoliklar yuz berishi mumkin:

─ sis tematik xatolar;
─ tasodifiy xatolar.1
Sistematik xatolar – baholashga doimiy taʼsir qiladigan 

tizimli  xatolardir. Ular odatda baholashni loyihalashtirish, 
baholash mazmuni va metodini belgilash, test topshiriqlarini 
ishlab chiqish, baholash mezonini ishlab chiqish kabi 
jarayonlarda yoʻl qoʻyiladigan xatolar natijasida yuzaga 
keladi. Masalan, sinov uchun tuzilgan testlar mazmuni oʻquv 
dasturi mazmuniga toʻliq mos kelmasligi. Yaʼni testda faqat 
ayrim mavzular boʻyicha savollar kiritilgan boʻlsa, natijada bu 
mavzularni yaxshi bilgan ayrim oʻquvchilar yuqori ballni qoʻlga 
kiritadi, boshqa mavzularni yaxshi biladigan oʻquvchilar esa 
adolatli baho ololmaydi. 

Tasodifiy xatolar – baholash natijalariga bir marta taʼsir 
qiluvchi tasodifiy omillar. Masalan, xona harorating haddan 
ziyod oshib ketishi, shovqin yoki ishtirokchining tobi qochishi 
natijasi da kelib chiqadi. Ammo bunaqa xatolar keyingi safar 

1 Jalilov K. Baholash nazariyasi asoslari. – Toshkent, Akademnashr 2020. – 252 b

kuzatilmasligi mumkin. Aynan shunday xatolarning taʼsirini 
kamaytirish uchun ham testning ishonchliligi diqqat bilan 
tekshiriladi va bir necha marta tajriba sinovlari oʻtkaziladi.

Taʼlimda oʻlchash va baholashdagi xatoliklar baholash 
vositalari va usullari yoki imtihon auditoriyasining holati 
yoki test topshiruvchilar va baholovchilar xatti-harakati bilan 
bogʻliq tarzda yuzaga kelishi mumkin.(5.1-jadvalga qarang.)

5.1-jadval
Taʼlimda	oʻlchash	va	baholashdagi	xatoliklarni	yuzaga	

keltiruvchi	omillar

Baholash	vositlari	
va	usullari

Imtihon	
topshiruvchilar

Imtihon	
auditoriyasi-
ning	holati

Baholovchilar

• Savolning imloviy, 
ishoraviy, texnik 
xato ekanligi

• Savolning 
tushunarsiz 
ekanligi

• Oʻqitilmagan 
mavzular asosida 
tuzilishi

• Oʻquv dasturi 
mazmuniga mos 
boʻlmagan bilim va 
ko‘nikmalar 

• Xastaliklar
• Psixologik 

holat: stress, 
qoʻrquv

• Koʻchirma-
kashlik

• Tasodi�iy 
javoblar 
berilishi

• Omad 

• Xonadagi 
ortiqcha 
shovqin

• Xonada 
yorugʻlik 
yetishmasligi

• Xonaning 
normadan ortiq 
issiq yoki sovuq 
ekanligi

• Subyektiv 
baholash

• Notoʻgʻri 
baholash

• Imtihon 
topshirish 
paytida xalal 
berish

• Imtihon 
topshirishdan 
oldin notoʻgʻri 
yoʻriqnoma 
berish

Taʼlimda oʻlchash va baholashdagi xatoliklarni kamaytiz rish 
uchun baholash vositalarining ishonchliligi va validligini 
oshirish, baholovchilarning malakasini oshirish, baholash 
jarayonini optimallashtirish, shuningdek, oʻquvchilar uchun 
qulay sharoit yaratish kabi chora-tadbirlarni koʻrish maqsadga 
muvofiq. Bu esa taʼlim sifatini oshirishga, oʻquvchilar bilimini 
toʻgʻri baholashga yordam beradi. 

1. Test topshiruvchining haqiqiy bahosi tushunchasi ha-
qida maʼlumot bering.

2. Oʻlchashdagi xatolik tushunchasi va uni aniqlash usuli 
haqida maʼlumot bering.

3. Tasodifiy va tizimli xatoliklar haqida maʼlumot bering.
4. Oʻlchashdagi xatolik manbalari haqida maʼlumot be-

ring.
5. Oʻzbekiston taʼlim kontekstida taʼlimda oʻlchash va ba-

holashdagi xatoliklarni aniqlash boʻyicha qanday mu-
ammolar mavjud? 

Quyidagi	 pedagogik	 vaziyatni	 oʻqing	 va	 savolga	
munosabatingizni	bildiring.

Ali sport mashgʻulotlaridan charchab kelib matematikadan 
test sinovlarini topshirdi. Ustiga ustak, test savollarining 
10 % i hali darsda oʻtilmagan mavzudan berilgan ekan. U 
25 ta topshiriqdan 17 tasini aniq bajardi, biroq kalitlarni 
javoblar varaqasiga belgilashda 2 ta topshiriqni xato 

Mustahkamlash.

Quyidagi savollarga birma-bir ogʻzaki javob 
bering hamda keys topshiriqlarini tengqurlaringiz 
bilan muhokama qilib mavzuni mustahkamlang. 

SAVOLLAR

KEYS



koʻchirdi. Natijada imtihondan 15 ta topshiriq uchun ball 
oldi. U “3” baho olganlar roʻyxatiga kirib qoldi va bundan 
ranjidi.

 Yuqoridagi vaziyatdan kelib quyidagi savollarga javob 
toping.

1. Ushbu vaziyatda oʻlchash va baholashda qanday tizim-
li xatoliklarga yoʻl qoʻyildi, bu natijalariga qanday taʼsir 
koʻrsatgan boʻlishi mumkin? 

2. Ushbu vaziyatda oʻlchash va baholashda qanday tasodi-
fiy xatoliklarga yoʻl qoʻyildi, bu natijalariga qanday taʼsir 
koʻrsatgan boʻlishi mumkin? 

3. Ushbu vaziyatda oʻlchash va baholashdagi xatoliklarni 
bartaraf etish uchun qanday ishlarni amalga oshirish 
mumkin edi?

ADABIYOTLAR

5.2.	Baholash	jarayonida	validlikni	taʼminlash

Taʼlimda baholash natijalari asosida turli qarorlar qabul 
qilinadi, oʻqitish sifati haqida xulosalar beriladi. Bu qarorlar 
ilmiy jihatdan asosli boʻlishi uchun baholash jarayonini 
tashkil etishda muayyan tamoyillariga amal qilinadi. Baholash 
jarayonida quyidagi asosiy tamoyillarga amal qilinadi:

– validlik;
– ishonchlilik;
– adolatlilik va tenglik;
– shaffoflik;
– qulaylik.
Validlik (lotincha, “validus” – yaroqli) – baholashda 

foydalaniladigan topshiriqning baholash maqsad qilingan 
xususiyatlarni aniq oʻlchash darajasi.

Baholash nazariyasiga oid manbalar tahlil qilinganda, 
“validlik” tushunchasi baholash tarixida ikki xil maʼnoda 
qoʻllangan. Bular:

a) testning xususiyati;
b) testning yaroqliligi haqidagi asoslari.
a) Validlik	 –	 testning	 xususiyati. Klassik testologiyada 

validlik testning xususiyati sifatida talqin etilgan. Bunga koʻra 
quyidagi validlik turlari farqlangan:

– mazmuniy validlik
– tarkibiy validlik;
– mezoniy validlik;
– subyektiv (“face”) validlik.
 Mazmuniy validlik	 –	 	test topshiriqlari oʻlchanishi 

va baholanishi lozim boʻlgan domen mazmuniga mos 
boʻlishi (1-rasmga qarang). Masalan, ona tili fanidan 6-sinf 
oʻquvchisining bilish darajasini aniqlamoqchimiz. Bunda ona 
tili fani mazmuniga mos tarzda baholash jarayonini amalga 

oshirishimiz lozim boʻladi. Yaʼni ona tili fani boʻyicha 6-sinf 
uchun davlat taʼlim standarti va oʻquv dasturida belgilangan 
oʻquv natijalarini yaxlit baholanishidir. Jumladan, nazorat 
ishlarida ona tili fanidan eshitib tushunish, oʻqib tushunish, 
yozish, soʻzlash hamda leksik-grammatik savodxonligiga doir 
belgilangan bilim va koʻnikmalarni baholash hisoblanadi.

Domen 
mazmuni

Test 
mazmuni

5.1-rasm:	Mazmuniy	validlik

Bir soʻz bilan aytganda, baholash mazmuni baholanayotgan 
domen mazmuniga mos boʻlsa, baholashning mazmuniy 
validligi taʼminlangan hisoblanadi.

Agarda imtihonlarda oʻqib tushunish va yozish yoki faqat 
leksik-grammatik savodxonlik baholansa, yoki muayyan 
mazmun sohalar baholanmasdan qolib ketsa, yoki fan 
mazmuniga aloqador boʻlmagan, boshqa fanlardan maxsus 
bilimni talab etadigan koʻnikmalar baholansa, baholashning 
mazmuniy validligi taʼminlanmagan hisoblanadi.

Tarkibiy validlik	 –	 b aholash mazmuniy tarkibi fanga 
doir oʻquv natijalarini toʻliq qamrab olishi (2-rasmga qarang: 
rasmda yulduzchalar test, doira fan mazmuni).

Masalan, ona tili fanidan 6-sinf oʻquvchisining 
bilish darajasini aniqlamoqchimiz. Bunda baholashda 
foydalaniladigan topshiriqlar ona tili fani mazmuniy sohalarini 
toʻla qamrab olishi hamda miqdor jihatidan ham yetarli 

darajada boʻlishi lozim boʻladi. Jumladan, nazorat ishlarida ona 
tili fanidan eshitib tushunish, oʻqib tushunish, yozish, soʻzlash 
hamda leksik-grammatik savodxonligiga doir belgilangan bilim 
va koʻnikmalarni toʻla qamrab olgan holda baholanishidir.

5.2-rasm: Tarkibiy validlik
Bunda ikki xil yondashuv asosida test topshiriqlari 

shakllantiriladi. Birinchi yondashuvda fan yaxlit domen 
sifatida belgilab olinadi va test topshiriqlari tuziladi. Ikkinchi 
yondashuvda esa fan domeni subdomenlarga ajratilib 
olinadi hamda bar bir subdomen doirasida test topshiriqlari 
shakllantiriladi.

Bir soʻz bilan aytganda, baholash jarayonida 
foydalaniladigan topshiriqlar miqdori va qamrovi fanning 
mazmuniy tarkibiga mutanosib boʻlsagina baholashning 
tarkibiy validligi taʼminlangan hisoblanadi.

Agarda imtihonlarda fanning muayyan mazmun 
sohalar baholanmasdan qolib ketsa, yoki savollar miqdori 
yetarli darajada boʻlmasa, baholashning tarkibiy validligi 
taʼminlanmagan hisoblanadi.

Mezoniy validlik – baholash mezonining asosli ekanligi, 
baholash natijalari tegishli boshqa test natijalariga mutanosib 
boʻlishi.

Avvalo, har bir topshiriq uchun baholash mezonlari asosli 
belgilanishi, bunda topshiriqlarni bajarish uchun talab etiladigan 
koʻnikmalar murakkabligiga qarab ballar taqsimlanishi, har 
bir baholanadigan koʻnikmalar chegarasi aniq belgilanishi 
lozim. Agarda har xil koʻnikmalar baholanadigan topshiriqlar 

5.2-rasm:	Tarkibiy	validlik

Bunda ikki xil yondashuv asosida test topshiriqlari 
shakllantiriladi. Birinchi yondashuvda fan yaxlit domen 
sifatida belgilab olinadi va test topshiriqlari tuziladi. Ikkinchi 
yondashuvda esa fan domeni subdomenlarga ajratilib 
olinadi hamda bar bir subdomen doirasida test topshiriqlari 
shakllantiriladi.

Bir soʻz bilan aytganda, baholash jarayonida foydalani-
ladigan topshiriqlar miqdori va qamrovi fanning mazmuniy 
tarkibiga mutanosib boʻlsagina baholashning tarkibiy validligi 
taʼminlangan hisoblanadi.

Agarda imtihonlarda fanning muayyan mazmun 
sohalar baholanmasdan qolib ketsa, yoki savollar miqdori 
yetarli darajada boʻlmasa, baholashning tarkibiy validligi 
taʼminlanmagan hisoblanadi.

Mezoniy validlik	 –	 ba holash mezonining asosli ekanligi, 
baholash natijalari tegishli boshqa test natijalariga mutanosib 
boʻlishi.

Avvalo, har bir topshiriq uchun baholash mezonlari asosli 
belgilanishi, bunda topshiriqlarni bajarish uchun talab etiladigan 
koʻnikmalar murakkabligiga qarab ballar taqsimlanishi, har 
bir baholanadigan koʻnikmalar chegarasi aniq belgilanishi 
lozim. Agarda har xil koʻnikmalar baholanadigan topshiriqlar 
uchun bir xil ball berilishi – mezoniy validlik talabini buzilishi 
hisoblanadi.

Mezoniy validlik ikki xil boʻladi:
– bashorat (predikativ) validligi;
– solishtirma validlik.
Bashorat (predikativ) validligi – ba holash mezonlari test 

topshiruvchilarning baholash domeniga doir koʻnikma va 
qobiliyatlarini bashorat qila olish xususiyati. Jumladan, chet tili 
sertifikati darajalari imtihon topshiruvchilarning chet tilidagi 
nutqlarni qay darajada muvaffaqiyatli oʻzlashtira olishlarini, 
qaysi doiralarda chet tilida erkin muloqot qila olishlarini 
bashorat qila olishi lozim. Agar kutilgan holat yuz bersa, 
bashorat validligi talablari bajarilgan hisoblanadi.

Solishtirma validlik – ba holash natijasining belgilangan 
me zon boʻyicha boshqa test natijalari bilan teng boʻlishi. Jum-
ladan, test topshiruvchi milliy test tizimida turk tili sinovlarida 
B2 darajani qayd etsa, xuddi shuningdek, Yunus Emre instituti 
tomonidan tashkil etiladigan Turk tilini bilish sinovlarida ham 
B2 darajasini qayd etishi hisoblanadi. Agarda talabgor ikkita 
bir xil mazmunli test sinovida ikki xil natija qayd etgan boʻlsa, 
solishtirma validlik talablari bajarilmagan hisoblanadi.

Subyektiv (“face”) validlik – te st topshirigʻi oʻlchash 
uchun moʻljallangan baholash domenini toʻgʻri oʻlchashini 
baholovchilar tomonidan subyektiv ravishda tasdiqlash. 
Jumladan, oʻquvchilar koʻpaytirish amalini bajara olishi yoki 
bajara olmasligini oʻlchash maqsadida test topshiriqlari 
shakllantirildi. Ushbu topshiriqlar ekspertlar tomonidan 

baholash maqsadiga mosligi subyektiv tasdiqlansa, bu testning 
subyektiv validligi taʼminlanganligini koʻrsatadi. U validlik 
turlari orasida eng zaif shakli hisoblanadi.

b) Validlik	 –	 testning	 yaroqliligi	 haqidagi	 asoslari.
Zamonaviy testologiyada “validlik turlari” tushunchasidan 
voz kechilib, testning yaroqli ekanligi, kontenti, bajarishdagi 
kognitiv jarayonlar, ichki tuzilishi, baholash mezonlari va 
oqibatlariga doir empirik va nazariy asoslar taqdim etilishi
tushunila boshlandi.

Baholash nazariyasida standartlarga koʻra baholash 
jara yonida sifatni taʼminlash uchun baholash jarayoniga va unda 
foydalaniladigan test topshiriqlariga oid nazariy va empirik da lil lar 
taqdim etilishi lozim. Xususan, baholash jarayoni bilan bogʻliq 
boʻlgan quyidagi jihatlar haqida ilmiy asoslar taqdim etiladi:

1) baholashni tashkil etish maqsadi, natijalardan foydalanish 
va talqinlarga oid;

2) validatsiyada foydalaniladigan namunalar va ularni 
tako millashtirishga oid;

3) yaroqlilik dalillarining oʻziga xos jihatlariga oid.
Baholash jarayonida foydalaniladigan test topshiriqlari 

baholash maqsadiga mos yoki mos emasligini aniqlash, valid 
ekanligini tasdiqlash, ular asosida qabul qilinadigan qarorlar, 
xulosalar asosli (valid) boʻlishi uchun quyidagi dalillar taqdim 
etilishi lozim:

a) Test kontentning asoslanganligiga oid dalillar	– baholash 
spetsifikatsiyasi mavjud ekanligi, test orqali oʻlchanayotgan 
xususiyatlar muhim ekanligi, test mazmuni baholash maqsadiga 
mos ekanligi, mazmun qamrovi yetarli darajada taʼminlangani, 
oʻlchanishi lozim boʻlgan xususiyatlardan tashqari elementlar 
baholanmayotganligini asoslovchi dalillar.

b) Testni bajarishdagi kognitiv jarayonlarga oid dalillar – 
test topshirigʻini bajarishdagi psixologik jarayonlar va kognitiv 

operatsiyalari, ular asosida test uchun ballar belgilangani, 
test topshiriqlarini bajarishda baholashda tekshirilishi lozim 
boʻlgan koʻnikmalardan foydalanilishini asoslovchi dalillar.

c) Testning ichki tuzilishga oid dalillar – test topshiriqlari 
yoki test qismlari oʻrtasida oʻzaro bogʻliqlik (korrelyatsiya), 
testning ichki tuzilishi, test topshiriqlari alohida guruhlarga 
(jinsi, millati, dini, ijtimoiy darajasiga koʻra) ustunlik 
bermasligini asoslovchi dalillar.

e) Baholash mezonlariga doir dalillar – mezonlarning 
muvofiqligi va texnik jihati, baholash mezonlarining adekvat 
yoki noadekvat ishlashi, baholashdagi standart xatolik darajasi, 
ishonchlilik koeffitsiyenti, testning xuddi shu konstruktni 
oʻlchaydigan boshqa oʻzgaruvchilar bilan korrelyatsiya 
koʻrsatkichlariga doir dalillar.

f) Baholash oqibatlariga doir dalillar	–	test topshiriqlarini 
baholash jarayonida foydalanish natijasida yuzaga keladigan 
kutilgan yoki kutilmagan, salbiy yoki ijobiy oqibatlarni 
asoslovchi dalillar.

Baholashda validlik tamoyiliga rioya qilish taʼlim 
jarayonining sifatini oshirish va oʻquvchilar uchun adolatli 
sharoit yaratishda muhim ahamiyatga ega. Bu tamoyil 
natijalarni haqqoniy boʻlishiga, oʻquvchilarning haqiqiy bilim 
va koʻnikmalarini oʻlchashga yordam beradi va taʼlim jarayonini 
samarali boshqarishni taʼminlaydi.

Mustahkamlash.

Quyidagi savollarga birma-bir ogʻzaki javob 
bering hamda keys topshiriqlarini tengqurlaringiz 
bilan muhokama qilib mavzuni mustahkamlang. 

SAVOLLAR

KEYS

1. Baholashda validlik tushunchasi va uning tadriji haqida 
maʼlumot bering.

2. Validlik turlarini sanang va har birini izohlang.
3. Baholash kontenti ilmiy jihatdan qanday asoslanadi?
4. Baholash mezonlari ilmiy jihatdan qanday asoslanadi?
5. Baholash oqibatlari ilmiy jihatdan qanday asoslanadi?

Quyidagi	 pedagogik	 vaziyatni	 oʻqing	 va	 savolga	
munosabatingizni	bildiring.

Maktabda “A” fandan choraklik summativ baholash tashkil 
etildi. Bu fandan dars mashgʻulotlarida 30 ta mavzu oʻtilgan. 
Fan boʻyicha 3 ta savoldan iborat boʻlgan biletlar asosida 
yozma imtihon oʻtkazish rejalashtirildi. Imtihon jarayoni 
uchun topshiriqlar banki tayyorlandi va imtihon oʻtkazildi. 
Aksariyat oʻquvchilarning natijasi juda yaxshi chiqdi. 

Yuqoridagi vaziyatdan kelib quyidagi savollarga javob 
toping.

1.  Imtihonda aksariyat oʻquvchilarning natijasi juda yax-
shi chiqdi, buning boisi nimada deb oʻylaysiz?

2. Ushbu vaziyatda topshiriqlar bankini shakllantirishda, ba-
holashni loyihalashtirishda qanday xatolikka yoʻl qoʻyildi? 

3. Ushbu vaziyatda validlik talablarining qaysi bir buzil-
gan boʻlishi mumkin?

5.		3.	Baholash	vositalarining	ishonchliligini	
taʼminlash

Ishonchlilik ham xuddi validlik singari ana shunday muhim 
talablardan biridir. Oʻz navbatida ishonchlilik va validlik 
bir-biri bilan bevosita va chambarchas bogʻliq. Chunki birining 
boʻlishi boshqasini talab qiladi. Xususan, validlik dalillarining 
toʻliq bajarilishi uchun testining ichki strukturasi bilan bogʻliq 
dalillar tarkibiga kiruvchi ishonchlilik talabi ham bajarilishi 
kerak. Biroq bu ikki xususiyat bir-birini qanchalik taqozo 
qilmasin, “testlarning ishonchlik talablariga javob berishi ular 
validlik talablariga ham javob beradi, degani emas”.2

Ishonchlilik	–	baholash vositalarining tasodifiy xatolardan 
xolilik darajasi.

Yaʼni baholash vositasi test topshiruvchining bilim va 
koʻnikmalarini izchil oʻlchay olsa, takroriy sinovlarda natijalar 

2 W. James Popham, Modern Educational Measurement: Practical Guidelines for 
Educational Leaders. ─ Allyn and Bacon, 2000. 466 p.

barqaror	boʻlsa va mumkin qadar sezgir	hamda	aniq baholay 
olsa, uning ishonchlilik darajasi yuqori boʻladi. 

Baholash vositasi ishonchli boʻlishi uchun u haqidagi 
quyidagi uch jihatdan birini aniqlab olishimiz maqsadga 
muvofiq. (5.3-rasmga qarang.)

ISHONCHLILIK

BARQARORLIK SEZUVCHANLIK
ICHKI 

KORRELYATSIYA

5.3-rasm:	Ishonchlilik	darajasini	oʻlchash	koeffitsiyentlari

Barqarorlik – test topshiruvchilar muayyan test 
topshiriqlarini qayta-qayta bajarganlarida ham deyarli bir xil 
natija qayd etishi. Masalan, Ahmad matematikadan 100 ballik 
sinovdan birinchi urinishda 72 ball, ikkinchi bor urinishda 70 
ball, uchinchi marotabasida 74 ballni qoʻlga kiritdi. Oʻrta hisobda 
qayta-qayta test topshiriqlarini bajarganda ham 72 ballni qayd 
etdi. Yaʼni barqarorlik	koeffitsiyenti – test topshiriqlarining 
takroriy sinovlarda natijalari barqaror boʻlishi. 

Ichki	bogʻliqlik	(korrelyatsiya)	–	test varianti tarkibidagi 
test topshiriqlari bir-biri bilan va barcha test topshiriqlari 
bilan bogʻliq hamda mos boʻlishi, ichki korrelyatsiyasi. 

Sezuvchanlik	 –	 baholash vositasi mazmuni va miqdori 
oʻquvchining haqiqiy bahosini aniqlashga imkon berishi. Bunda 
matematik savodxonlik darajasini aniqlashda 3 ta savoldan 
koʻra, 15 ta topshiriq samaraliroq boʻlishi mumkin. Biroq 
topshiriqlar miqdori ortib ketishi, ishonchlilikni pasayishiga 
ham olib kelishi mumkin.

Shu bilan birga, inson omili yordamida oʻlchanadigan 
koʻnikmalarni baholashda (ijodiy, amaliy, yozma va ogʻzaki si-
novlarda) baholovchilarning teng kuchliligini, ular qoʻyayotgan 
baholarining korrelyatsiyasini taʼminlash ham muhim. 

Shuni aytish lozimki, baholash nazariyasida testning 
ishonchliligi (barqarorlik,	ekvivalentlik	koeffitsiyentlari va 
ichki	bogʻliqlik	darajasi)ni oʻlchash uchun “0” dan “1” gacha 
boʻlgan koʻrsatkichdan foydalaniladi. (5.1-jadvalga qarang).

5.1-jadval
Ishonchlilik	daraja	koʻrsatkichi

─ 0 0.1 0.2 0.3 0.4 0.5 0.6 0.7 0.8 0.9 1+

Mazkur ishonchlilik darajalari sifat nuqtayi nazardan 
farqlanadi (5.2-jadvalga qarang).

5.2-jadval
Ishonchlilikning	sifat	darajalari

0 – 0.6 Sifatsiz
0.6.1 – 0.8 Past sifatli
0.8.1 – 0.9 Oʻrta sifatli
0.9.1 – 1 Yuqori sifatli

Test topshiriqlarining ishonchlilik darajasini aniqlashda 
bir qator usullardan foydalaniladi(5.4-rasmga qarang.).

Koʻrinadiki, test topshiriqlarining ishonchlilik darajasini 
aniqlash ikki xil usullarda amalga oshirilishi mumkin:

– bir marta test oʻtkazish orqali;
– takroran test oʻtkazish orqali. 

Dastlab, bir marta test sinovi oʻtkazish orqali  baholash 
vositasining ishonchlilik darajasini aniqlash usullari bilan 
tanishamiz.  Bu usullar testning	ichki	bogʻliqlikni	hisoblashga	
asoslanadi. Bunda ham bir qancha usullar mavjud. 

5.4-rasm: Ishonchlilik darajasini oʻlchash usullari
– K-R20 // K-R21 formulasi usuli;
– Kronbax alfasini aniqlash usuli.
I. Kuder Richardson formulasi. Bu formula test 

topshiriqlarini toʻgʻri yoki notoʻgʻri bajarilganligi 
aniqlanadigan testlarning ishonchliligini hisoblash uchun 
ishlatiladi. Bu formulaning ikki xil varianti mavjud: 

– K-R20 formulasi;
– K-R21 formulasi. 
K-R21 formulasi

bunda
ra – Kuder-Richardson boʻyicha ishonchlilik koʻrsatkichi.
K – test variantidagi test topshiriqlari soni.
M – test natijalari yigʻindisining oʻrtacha arifmetik 

koʻrsatkichi;
s2 – test natijalari toʻplamining standart ogʻishi.

K-R20 formulasi
bunda
ra – Kuder-Richardson boʻyicha ishonchlilik koʻrsatkichi.
K – test variantidagi test topshiriqlari soni.

5.4-rasm:	Ishonchlilik	darajasini	oʻlchash	usullari

– K-R20 // K-R21 formulasi usuli;
– Kronbax alfasini aniqlash usuli.
I.	 Kuder Richardson	 formulasi.	 Bu formula test 

topshiriqlarini toʻgʻri yoki notoʻgʻri bajarilganligi 
aniqlanadigan testlarning ishonchliligini hisoblash uchun 
ishlatiladi. Bu formulaning ikki xil varianti mavjud: 

– K-R20 formulasi;
– K-R21 formulasi. 
K-R21	formulasi

bunda
ra – Kuder-Richardson boʻyicha ishonchlilik koʻrsatkichi.
K – test variantidagi test topshiriqlari soni.
M – test natijalari yigʻindisining oʻrtacha arifmetik 

koʻrsatkichi;
s2 – test natijalari toʻplamining standart ogʻishi.

K-R20	formulasi
bunda
ra – Kuder-Richardson boʻyicha ishonchlilik koʻrsatkichi.

K – test variantidagi test topshiriqlari soni.
∑pq –  test topshiriqlari dispersiyasi yigʻindisi.
s2 – butun test dispersiyasi.
II.	 Kronbax	 alfasi.	 Bu usul koʻp ballik tizimda 

baholanadigan test topshiriqlaridan iborat testlarning 
ishonchliligini hisoblash uchun ishlatiladi.

bunda 
– Kronbax boʻyicha ishonchlilik koʻrsatkichi.

K – test variantidagi test topshiriqlari soni.
  –  alohida olingan test topshirigʻi dispersiyasi.
  –  butun test dispersiyasi.

Masalan, test 4 ta yozma shaklidagi test topshirigʻidan 
iborat. Har bir test topshirigʻi 0 dan 10 gacha ball bilan 
baholanadi. Agar 4 ta test topshirigʻi dispersiyalari mos 
ravishda 9, 4,8, 10,2 va 16 ga, butun test dispersiyasi 100 ga 
teng boʻlsa, bunday testning ishonchliligi (Kronbax alfasi) 0,8 
ga teng boʻladi

Shuni hisobga olish lozimki, testning ichki barqarorligi 
asosida ishonchlilikni hisoblashda test bir oʻlchamli (bitta 
konstruktni tekshirishga qaratilgan) boʻlishi lozim.

Shu bilan birga, takroran test oʻtkazish orqali ham 
ishonchlilik koeffitsiyenti aniqlanadi. Bunda quyidagi ikki 
usuldan foydalaniladi:

– test-qayta test (“test-retes”) usuli;
– parallel test (“parallel-forms reliability”) usuli.
Bu usullar testning	 barqarorlik	 koeffitsiyentini	 hisob-

lashga	asoslanadi.

 

 

4 

Mustahkamlash.

Quyidagi savollarga birma-bir ogʻzaki javob 
bering hamda keys topshiriqlarini tengqurlaringiz 
bilan muhokama qilib mavzuni mustahkamlang. 

Test-qayta test (“test-retes”3) usuli. Bu usulda muayyan 
bir “A” test topshiruvchilar guruhi ishtirokida ikki marta bitta 
test topshiriqlari varianti foydalanib imtihon oʻtkaziladi. 
Shundan soʻng ikkala test natijalari orasidagi oʻzaro bogʻliqlik 
hisoblanadi. Natijalar barqaror, bir-biriga yaqin chiqadigan 
boʻlsa, test topshiriqlari ishonchli hisoblanadi (1-rasmga 
qarang).

Shuningdek, bu usulni qoʻllashda sinovlar orasidagi 
muddatni hisobga olish zarur. Chunki oraliq vaqtning haddan 
tashqari uzoq yoki haddan tashqari qisqa boʻlishi natijalarga 
bevosita taʼsir qilishi mumkin.

Parallel test (“parallel-forms reliability”) usuli.	 Bu 
usulda muayyan bir “A” test topshiruvchilar guruhi ishtirokida 
ikki marta parallel test topshiriqlari varianti yordamida 
imtihon oʻtkaziladi. Shundan soʻng ikkala parallel test natijalari 
orasidagi oʻzaro bogʻliqlik, tenglik hisoblanadi. Natijalar 
barqaror, bir-biriga yaqin chiqadigan boʻlsa, test topshiriqlari 
ishonchli hisoblanadi.

Shuni ham taʼkidlashimiz kerakki, test topshiriqlarining 
ishonchlilik darajasi koʻrsatkichlarini aniqlash uchun 
oʻtkazila digan tajriba-sinov ishlarida sistematik hamda 
tasodifiy xato liklarni oldini olish choralarini koʻrish lozim.

3 В.И.Звонников, М. Б. Челышкова, Современные средства оценивания 
результатов обучения : Издательский центр “Академия”, 2013. — 304 с.

SAVOLLAR

KEYS

1. Baholash vositalarining ishonchliligi tushunchasi haqida 
maʼlumot bering.

2. Ishonchlilikni aniqlash usullari haqida maʼlumot bering.
3. Testning barqarorlik koeffitsiyenti tushunchasi haqida 

maʼlumot bering.
4. Testning ichki barqarorlik koeffitsiyenti tushunchasi ha-

qida maʼlumot bering.
5. Sistematik va tasodifiy xatolarning farqi haqida maʼlumot 

bering.

Quyidagi	pedagogik	vaziyatni	oʻqing	va	savolga	muno-
sabatingizni	bildiring.

Maktabda oʻquvchilar ishtirokida ingliz tili fanidan olim-
piada sinovlari uchun tuzilgan test topshiriqlari tajriba-sinov-
dan oʻtkazildi. Bunda oʻquvchilarning oʻqib tushunishini ba-
holashda futbol haqidagi matndan foydalanilib, matn asosida 
3 dona topshiriq tuzilgan edi. 

Imtihon havo sovutgichlar bilan jihozlanmagan, yorugʻ-
 lik yetarlicha boʻlmagan, issiq-dim auditoriyada tashkil etildi. 
Bundan tashqari, chop etilishda kamchilikka yoʻl qoʻyilib, ay-
rim topshiriqlar yaxshi koʻrinmay qolgan edi.  

Yuqoridagi vaziyatdan kelib quyidagi savollarga javob toping.
1. Sinov jarayonini tashkil etishda qanday talablar buzil-

 gan edi?
2. Ushbu vaziyatda baholash vositasining ishonchlili gi ga 

taʼsir qiluvchi qanday xatoliklarga yoʻl qoʻyildi? 
3. Ushbu vaziyatda qanday sistematik xatoliklarga yoʻl 

qoʻyildi? 

5.3	.	Baholash	jarayonida	adolatlilik	va	
shaffoflikni	taʼminlash

Baholash jarayoni bilan bogʻliq yana bir prinsip bu 
adolatlilikdir. Ushbu tamoyil baholash jarayonining muhim 
tamoyillaridan biri. Baholashda adolatlilik ham validlik 
talablarining mukammal boʻlishini taʼminlaydi.

Adolatlilik umumiy tushuncha sifatida keng maʼnoga 
ega. Ammo testologiyada adolatlilik deganda test sinovlari 
oʻtkazilishi, uning natijalarini tahlil qilish va eʼlon qilishda, 
testlarning sifati va mazmunida barcha ishtirokchilarga 



162

Taʼlimda baholash va monitoring asoslari 

oʻz imkoniyatlarini namoyon qilishlari uchun birdek teng 
imkoniyat berilishidir.

Baholash jarayonlari adolatli boʻlishi uchun bir qancha 
qoidalarga amal qilish kerak. Olima Isak Tina baholashda 
adolatlilik tushunchasi haqida shunday taʼrif beradi:

– test tizimining oʻzida test topshiruvchilarga nisbatan 
nohaqlikning boʻlmasligi;

 – test topshiruvchilarda mavjud test tizimlaridan foydalanish 
uchun teng imkoniyatlar boʻlishi4.

Bu haqida oʻzbek mutaxassisi K.Jalilov quyidagicha izoh 
beradi5:

“Adolat – test ning mazmuni, konteksti (oʻtkazilish 
shart-sharoitlari) va testdan kutilayotgan natijalar barcha test 
topshiruvchilarga oʻz qobiliyatlarini birdek namoyon etishlariga 
sharoit yaratib berishi”.

Yuqoridagilar asosida baholashda adolat va tenglik 
tushunchasiga quyidagicha izoh bersak boʻladi:

Baholashda adolat va tenglik – test sinovlarida barcha 
imtihon topshiruvchilar uchun bir xil sharoitlar yaratilishi, 
ular ning yoshi, kelib chiqishi, jinsi, mansabi, ijtimoiy maqomi, 
jismoniy imkoniyatlaridan qatʼiy nazar bir xil standartlar 
asosida baholanishi, baholash kontenti barcha uchun tushunarli 
boʻlishi, gender-inklyuziv baholash muhiti yaratilishi, baholash 
natijalari ni tekshirishda tarafkashlikni oldini olish va barcha 
baholovchilar professional boʻlishini taʼminlash hisoblanadi.

Baholashda adolat va tenglikni taʼminlash maqsadida 
quyidagilar amalga oshiriladi:

test topshirishda barcha imtihon topshiruvchilar uchun bir 
xil sha roitni (imtihon auditoriyasi sharoitlari, yorugʻlik, shovqin, 
yozish buyumlari v.b.) yaratilishi;
4 Tina Isaacs, Catherine Zara, Graham Herbert, Steven J Coombs, Charles Smith Key 
Concepts in Educational Assessment: SAGE ─2013, 176 p.
5 Jalilov K. Baholash nazariyasi asoslari. – Toshkent, Akademnashr 2020. – 205-b.

test topshiruvchilarning yoshi, kelib chiqishi, jinsi, mansabi, 
ijtimoiy maqomi, jismoniy imkoniyatlaridan qatʼiy nazar bir xil 
baholash standartlari asosida baholanishi, baholash talablarini 
bajarishda ayrimlariga yengillik yoki qoʻshimcha imtiyozlar 
berilmasligi;

baholash kontenti kelib chiqishi, jinsi, mansabi, ijtimoiy 
maqomi, jismoniy imkoniyatlaridan qatʼiy nazar barcha test 
topshiruvchilar uchun bir xilda tushunarli boʻlishi, ayrimlariga 
yengillik bermasligi;

baholash jarayonini tashkil etishda gender-inklyuziv 
baholash muhitini yaratish;

baholash natijalarini tekshirishda tarafkashlikni oldini olish 
choralarini koʻrish;

barcha baholovchilar professional, oʻz sohasining bilimdoni 
boʻlishi hamda sohaga doir bilimi, koʻnikma va qobiliyatlari 
jihati dan bir xil boʻlishi.

Shuni ham taʼkidlash kerakki, baholashda adolatni 
taʼminlash maqsadida imkoniyati cheklangan test topshiruv-
chilarga test materiallarining farqli shakllaridan taqdim etili-
shi mumkin. Jum ladan, koʻrish qobiliyati zaif oʻquvchilarga im-
tihon materiallari rangli yoki rangsiz yoki Brayl alifbosida be-
rilishi yoki imtihon kompyuter orqali tashkil etilganda, savol-
larni oʻqib berishi uchun mustaqil hamroh biriktirilishi, yoki 
audio shaklda taqdim etilishi mumkin. Shuningdek, imkoniyati 
cheklangan oʻquvchilarning ehtiyojiga koʻra baholash jarayoni-
da qoʻshimcha vaqt va boshqa jihozlar taqdim etilishi mumkin.

Baholash jarayonlari asosini tashkil qiladigan yana bir 
tamoyil shaffoflik hisoblanadi. Baholash nazariyasida shaffoflik 
tushunchasiga quyidagicha taʼrif beriladi:

“Shaffoflik – test  jarayonning barcha qatnashchilari 
(test topshiruvchilar, testni oʻtkazishga masʼullar, testni 
baholaydigan lar, test natijalarini ishlatadiganlar) testda 

nima talab qilinishi va test topshiruvchilarning ishlari qanday 
baholanishi haqida yetarlicha maʼlumotga ega boʻlishi”.6

Bunda, avvalo, test topshiruvchilarga test qay tarzda 
oʻtkazilishi, qachon va qayerda oʻtkazilishi, test orqali 
tekshiriladigan bilim va koʻnikmalar, test qanday baholanishi 
kabi maʼlumotlar beriladi. Natijada talabgorlar oldindan 
uning qaysi koʻnikmalari, qanday mezonlar va qanday turdagi 
topshiriqlar bilan baholanishini biladi va shunga tayyorlanib 
boradi. Shuningdek, imtihon oʻtkaziladigan kuni baholash 
oshkora, hammaning koʻz oldida, barchaga bir xil sharoit 
yaratilgan tarzda oʻtkazilishi, imtihon natijalari tezkor va 
obyektiv tekshirilishidir.

Baholash shaffofligini taʼminlash uchun quyidagilar amalga 
oshiriladi:

1. Sinov oʻtkazuvchi, imtihonni tashkil etuvchi tashkilot 
(vazirlik, universitet, maktab, test markazi v.b) oʻquv yili 
boshida Baholash spetsifikatsiyasi, baholash mezoni, 
namunaviy topshiriqlarni eʼlon qiladi, taʼlim oluvchilarga 
yetkazadi. Masalan, universitetda talabalarga semestr 
boshidanoq oʻquv fanlaridan qanday baholashini bilishlari 
uchun fandan baholash spetsifikatsiyasi, baholash mezoni va 
namunaviy topshiriq beriladi.

2. Imtihon oʻtkaziladigan kuni imtihon shaffof-oshkora tash-
 kil etiladi hamda test topshiruvchilar imtihon boshlanishi dan ol-
din sinovni topshirish yoʻriqnomasi bilan tanishtiriladi. Imtihon 
jarayonidan test topshiruvchilar va ularning yaqinlari xabardor 
bo‘lib turishlari uchun shart-sharoitlar yaratib beriladi.

3. Imtihon natijalari tezkor eʼlon qilinadi hamda kollegial 
baholanadigan yozma ish, amaliy topshiriqlarni baholash 
jarayonini ham shaffof va oshkora oʻtkazilishi taʼminlanadi.

6  Jalilov K. Baholash nazariyasi asoslari. – Toshkent, Akademnashr 2020. – 207-b.

Demak, baholash shaffofligi – oʻlchash va baholash 
jarayonining oshkora va shaffof oʻtkazilishi hisoblanadi. Bunda 
quyidagi oʻrinlarda shaffoflik taʼminlanadi:

– imtihon jarayoniga qadar shaffoflikni taʼminlash;
– imtihon jarayonida shaffoflikni taʼminlash.
– imtihon jarayonidan keyin shaffoflikni taʼminlash.

Xullas, shaffoflik ham baholash jarayonning muhim 
qismi boʻlib, u natijalarning imkon qadar adolatli boʻlishiga, 
talabgorlarning bilim, koʻnikma va qobiliyatlarini haqiqiy 
baholashga xizmat qiladi. 

Imtihon jarayoniga qadar 

·  Baholash spetsikatsiyasi
·  Imtihon gragi 
·  Ruxsatnoma 

Imtihon jarayonida

·  Imtihon yo‘riqnomasi 
·  Imtihon jarayonini kuzatish

Imtihon jarayonidan keyin

·  Imtihon javoblarini e’lon qilish
·  Baholash jarayonlarini kuzatish 

3

2

1

5.5-rasm:	Baholashda	shaffoflikni	taʼminlash

Mustahkamlash.

Quyidagi savollarga birma-bir ogʻzaki javob 
bering hamda keys topshiriqlarini tengqurlaringiz 
bilan muhokama qilib mavzuni mustahkamlang. 

SAVOLLAR

KEYS

1. Baholashning adolat va tenglik tamoyili haqida maʼlumot 
bering.

2. Baholashning shaffoflik tamoyili haqida maʼlumot bering.
3. Baholashda imtihon jarayoniga qadar shaffoflikni 

taʼminlash uchun nimalar qilish kerak ekan?
4. Baholashda imtihon jarayonida shaffoflikni taʼminlash 

uchun nimalar qilish kerak ekan?
5. Baholashda imtihon jarayonidan keyin shaffoflikni 

taʼminlash uchun nimalar qilish kerak ekan?

Quyidagi	 pedagogik	 vaziyatni	 oʻqing	 va	 savolga	
munosabatingizni	bildiring.

Maktabda “A” va “B” guruhlar ishtirokida ingliz tili 
fandan 4-choraklik summativ baholash tashkil etildi. Bunda 
oʻquvchilarning oʻqib tushunishini baholashda futbol 
haqidagi matndan foydalanildi. 

Imtihon “A” guruhda katta, yorugʻ va salqin xonada 
tashkil etildi, “B” guruhda esa havo sovutgichlar bilan 
jihozlanmagan, yorugʻlik yetarlicha boʻlmagan, issiq-dim 
auditoriyada sinov jarayoni tashkil etildi. Bundan tashqari 
“A” guruhdan Xotira va qadrlash kuni munosabati bilan 

tashkil etilgan tadbirda ishtirok etgan oʻquvchilarga yuqori 
baho qoʻyib, imtihondan ozod etildi. 

Imtihon natijalari juda kech eʼlon qilindi. Maʼlum 
boʻldiki,  “B” guruh oʻquvchilarning aksariyati quyi natija 
qayd etishdi va bundan norozi ekanligini oʻqituvchisiga 
aytishdi.

Yuqoridagi vaziyatdan kelib quyidagi savollarga javob 
toping.

1. Imtihonda oʻquvchilarning aksariyati quyi  natija qayd 
etishdi, buning boisi nimada deb oʻylaysiz?

2. Ushbu vaziyatda baholashning adolatliligi bilan bogʻliq 
qanday xatoliklarga yoʻl qoʻyildi? 

3. Ushbu vaziyatda baholashning shaffofligi bilan bogʻliq 
qanday xatoliklarga yoʻl qoʻyildi? 

5.5.	Baholash	vositalarini	ekspertiza	qilish

Pedagogika taraqqiyotida taʼlim sifatini baholashning bir 
qancha shakllaridan foydalanilgan. Masalan, taʼlim sifati suhbat 
asosida, yozma ishlar asosida baholangan. XX asrning ikkinchi 
yarmidan boshlab taʼlim sifatini baholashda test topshiriqlari-
dan keng foydalanib kelinmoqda. Buning boisi, test topshiriq-
lari yordamida koʻp sonli taʼlim oluvchilarni, bitiruvchilarni bir 
vaqtda baholash imkoni mavjud, shu bilan birga, baholashda 
inson omilining aralashuvi yuqori darajada cheklanadi. Ho-
zircha inson taʼlim sifatini baholashda testning oʻrnini bosuv-
chi muqobil tizimni qayta yaratmadi. Shunga qaramay hozirgi 
kunga qadar olimlar oʻrtasida taʼlim sifatini baholashda test 
topshiriqlaridan foydalanish bahsli masala boʻlib kelmoqda. 
Buning sababi, test topshiriqlarining sifati har doim ham maq-
sadga muvofiq boʻlavermasligidadir. Buning sababini rus olimi 
Y.A.Mixaylichev quyidagicha izohlaydi: “Zamonaviy didaktik 
testologiyada testlarning sifatsizligi asosan ularni shakllan-
tirish jarayonlari bilan bogʻliqdir”.7 Haqiqatan ham, test top-
shiriqlarini shakllantirish koʻp bosqichli murakkab jarayon 
boʻlib, testning sifati bu jarayonlarning toʻgʻri amalga oshirili-
shi va soha mutaxassislarining ilmiy va pedagogik saviyasiga 
bogʻliqdir. Test tayyor holatga kelgunga qadar bir qancha naza-
riy va amaliy bosqichlarni bosib oʻtadi. Bular: test spetsifikat-
siyasini ishlab chiqish, test topshiriqlarini tuzish va tahrirlash, 
ekspertiza qilish, aprobatsiyadan oʻtkazish, statistik tahlil qi-
lish, tahlil asosida test topshiriqlarini tahrirlash va boshqalar.

Baholash	vositalarini	ekspertiza	qilish	turlari.	Eksper-
tiza jarayoni validlik tushunchasi bilan bogʻliq boʻlib, uning si-

7 Михайлычев Е. А. Дидактическая тестология. – М.: Народное образование, 
2001. – 432 с.

fatli amalga oshirilishi validlikning birinchi dalili, yaʼni “test-
ning mazmuni bilan bogʻliq dalil”ning muvaffaqiyatli kechishini 
taʼminlaydi. Testologiyaga oid manbalarda ekspertiza jarayoni 
odatda toʻrtta bosqichda amalga oshirilishi qayd etilgan8. Bular 
dastlabki, ichki, testologik va  yakuniy eksperiza.

Yuqor idagilar asosida baholash vositalarni sifatini har 
tomonlama tekshirish, ekspertiza qilish toʻrtta asosiy bosqichga 
ajratish mumkin:

– ichki nazariy ekspertiza;
– tashqi nazariy ekspertiza;
– testologik ekspertiza;
– xulosalovchi ekspertiza.
Ichki nazariy ekspertiza – taʼlim muassasa yoki baholash 

markazining tegishli soha boʻyicha malakali mutaxassislari 
tomonidan nazorat ishlari materiallarining baholash 
qonuniyatlariga mosligini nazariy jihatdan baho berish 
jarayoni.

Tashqi nazariy ekspertiza – taʼlim muassasasi yoki baholash 
markaziga boshqa tashkilotdan tegishli sohaning malakali 
mutaxassislari chaqirtirilib, muhim sinovlar (yakuniy davlat 
attestatsiyasi, fan olimpiadalari, koʻrik-tanlovlar  v.b.) uchun
tuzilgan test materiallarini baholash qonuniyatlariga mosligini 
nazariy jihatdan baho berish jarayoni.

Shundan soʻng test topshiriqlari spetsifikatsiyaga muvofiq 
tarzda 1-, 2-, 3- variant kabi test variantlariga ajratib olinadi. Keyin 
esa testning ishonchlilik va validlik koʻrsatkichlarini aniqlash 
maqsadida topshiriqlar aprobatsiyadan oʻtkaziladi. Shuni ham 
taʼkidlash kerakki, aprobatsiya imtihon oʻtkazish meʼyorlariga 
amal qilgan holatda tashkil etilishi shart. Aprobatsiya natijalari 
8 Пермяков О.Е., Максимова О.А. Формализация экспертного оценивания 
качества тестовых материалов с позиций системного подхода // Вестник 
педагогических инноваций. № 3 (7). Новосибирск, 2006. – 178 с.



170

Taʼlimda baholash va monitoring asoslari 

testologlar tomonidan matematik-statistik modellar asosida 
oʻrganib, tahlil qilib chiqiladi.

Testologik ekspertiza – yuqori taʼsir kuchiga ega sinovlar 
uchun shakllantirilgan test materiallari tegishli kontingent 
(imtihon olinadigan sinflar, kurslar, guruhlar) ishtirokida 
tajriba-sinov jarayonidan oʻtkazilib, testologlar tomonidan 
ularning validlik va ishonchlilik koʻrsatkichlari aniqlanib, 
topshiriqlar boʻyicha testologik xulosa berish jarayoni.

Xulosalovchi ekspertiza – sinovlar uchun shakllantirilgan va 
ekspertiza xulosalari olingan test materiallarini sinov jarayoni 
boshlanishidan oldin qaytadan soʻnggi bor umumiy baho 
berish jarayoni.

Shundan soʻng yaroqli ekanligi tasdiqlangan test 
topshiriq laridan foydalanib, yuqori taʼsir kuchiga ega sinovlarni 
tashkil etish mumkin.

Baholash	vositalarini	ekspertiza	qilish	tartibi.	Eksper-
tizada yaratilgan barcha test topshiriqlari mutaxassislar, yaʼni 
soha ekspertlari tomonidan tahlil qilinadi va kamchiliklari bar-
taraf etiladi. Bu jarayonda ekspertlar tomonidan quyidagilar 
amalga oshiriladi:

1. Testning tushunarliligi va aniqligiga eʼtibor beriladi.
2. Test topshiriqlarining test yaratish qoidalariga mosligi 

tekshiriladi.
3. Topshiriqlarining spetsifikatsiya bilan mutanosibligi 

koʻrib chiqiladi.
Bu jarayonda bir qancha ekspertlar qatnashib, har bir ekspert 

test topshirigʻining bir jihatini tahlil qilib berishi yoki barcha eks-
pertlar har tomonlama tahlil qilishlari mumkin. Bunda ekspertlar 
oldiga aniq maqsadlar qoʻyish ekspertiza jarayonining samara-
dorligini oshiradi. Bundan tashqari, “odatda ekspertlar soni har 
bir test uchun uch kishidan kam boʻlmasligi lozim”.9

9  Zakirova M.Sh., Ermatova N.N. Test tuzish metodikasi va ekspertizasi. Toshkent, 2018. – 41 b.

Shuningdek, jarayonda amalga oshiriladigan ishlar 
fanlarning xususiyatiga koʻra ham farq qiladi. Chunki aniq 
fanlar va ijtimoiy-gumanitar fanlardan bilim darajasini 
tekshirish shakllangan domenning oʻziga xosligi bilan ajralib 
turadi. Xususan, ona tili orqali oʻquvchilarda shakllangan 
domen va konstruktlarni bevosita tekshirishning iloji yoʻq. 
Shu asosda test ekspertizasi jarayonida mutaxassislar ona tili 
fanining oʻziga xosligidan kelib chiqqan holda topshiriqlarni 
ekspertiza qiladi.

Test topshirigʻini nazariy jihatdan ekspertiza qilishda ikki 
xil talablar mavjud boʻladi. Bular:

– umumiy talablar;
– xususiy talablar. 10

Umumiy talablar – test topshirigʻining toʻgʻri tuzilganligi, 
uning validligi, ishonchliligi, qiyinlik darajasi, ahamiyatlilik 
darajasi, topshiriqni bajarishga sarflanadigan vaqt, testning 
bola psixologiyasiga taʼsiri, testlarning oʻzaro munosabati 
kabilarni oʻz ichiga oladi.

Xususiy talablar – fanga oid talablar boʻlib, fan va uning 
oʻziga xosligi va mazmunidan kelib chiqib belgilangan talablar 
hisoblanadi.

Bir soʻz bilan aytganda, ekspertiza jarayoni quyidagi tur va 
talablarga ega:

Umumiy talablar

EKSPERTIZA

Tashqi nazariy
ekspertiza

Testologik
ekspertiza

Fanga oid talablar

Ichki nazariy
ekspertiza

Xulosalovchi
ekspertiza

5.6-rasm.	Ekspertiza	turlari	va	talablari

10 Abduraimov Sh., Ona tilidan test topshiriqlarini ekspertiza qilishning oʻziga xosligi. Axborot-
noma: ─ 2020

Umuman, summativ baholash jarayonida foydalaniladigan 
baholash vositalari quyidagi talablarga javob berishi kerak:

baholash spetsifikatsiyasining mazmuniy tarkibi dav-
lat taʼlim standarti va oʻquv dasturlarida keltirilgan bilim va 
koʻnikmalarga mos boʻlishi;

baholash spetsifikatsiyasining mazmuniy tarkibi fan maz-
muning barcha muhim jihatlarini qamrab olishi;

har bir topshiriq baholash spetsifikatsiyasiga muvofiq 
boʻlishi;

har bir topshiriq uchun belgilangan ball topshiriqni baja-
rishda talab etiladigan amallar murakkabligiga mos boʻlishi;

topshiriqlar davlat taʼlim standarti va oʻquv dasturlarida 
nazarda tutilmagan bilim va koʻnikmalarini aks ettirmasligi;

topshiriqlar muayyan qatlamlar (shaharda yashovchilar 
yoki qishloqda yashovchilar, oʻgʻil bolalar yoki qiz bolalar v.b.) 
uchun ustunlik taqdim etishi mumkin emas;

har bir topshiriq mustaqil boʻlishi, yaʼni testda ishlatilgan 
bir test topshirigʻi xuddi shu testdagi boshqa test topshirigʻining 
javobini topishga yordam bermasligi;

topshiriqda ishlatilgan misollar va namunalar darsliklarda 
aynan keltirilgan boʻlmasligi, balki yangi misollar va namunalar 
asosida shakllantirilgan boʻlishi;

topshiriq mazmuni faqat test tuzuvchiga maʼlum boʻlgan 
yoki uning shaxsiy qarashiga mos boʻlgan subyektiv mazmunda 
boʻlmasligi;

topshiriqning savol qismi koʻplab (uch va undan ortiq) ele-
mentlarni hal etishni talab etmasligi;

topshiriqda muammo aniq ifodalanishi, test topshiruvchi 
uchun tushunarli, sodda va ravon tilda yozilishi, hamma uchun 
bir xil tushunilishi;

test topshirigʻining savol qismida inkor soʻzlarning ishlatil-
 masligi, agarda ishlatilishga zarurat tugʻilsa, ajratib koʻrsatilishi;

topshiriq shartida test topshiruvchidan nima talab qilina-
 yotganligi (hajmiy va mazmuniy chegaralari) aniq berilishi, 
unga maʼlum bir yoʻnalish koʻrsatishi;

topshiriqlar asosan test topshiruvchidan yuqori darajadagi 
kognitiv va kognitiv boʻlmagan koʻnikmalarni ishga solishni ta-
lab qilishi;

topshiriqlar murakkabligi va uni bajarish uchun ajratilgan 
vaqt bir-biriga mos boʻlishi;

topshiriqlar orqali baholanadigan koʻnikmalar nazariy 
bilim larni hayotiy vaziyatlarda qoʻllashni talab etishi;

amaliy topshiriqlar orqali ham jarayon (topshiriq qanday 
bajarilgani), ham natija (yaratilgan mahsulot) baholanishi;

topshiriq oʻquvchining yoshi, tushunish darajasiga mos boʻli-
 shi;

topshiriqlar oʻrtasida ichki bogʻliqlik boʻlishi;
test dizayni koʻrimli boʻlishi, bajarish uchun noqulaylik kelti-

rib chiqarmasligi;
topshiriq grammatik, uslubiy, imloviy, ishoraviy, texnik xato-

lardan xoli boʻlishi.
Test topshiriqlari umumiy va xususiy talablar asosida na-

 zariy ekspertizadan oʻtkaziladi. Shuningdek, test topshiriqlari 
sifatini oʻrganayotganda ularning har bir tarkibiy qismini nafa-
qat alohida, balki boshqa test topshiriqlari bilan munosabatlar 
tizimida ham baholash zarur.

Umuman, test topshiriqlarini nazariy jihatdan ekspertiza-
 dan oʻtkazishda, test topshirigʻini testologiya talablariga mos 
ekanini, test topshiruvchining haqiqiy bilimini aniqlashga sal-
biy taʼsir qiladigan holatlar bor yoki yoʻq ekanligini aniqlashga 
asosiy eʼtibor qaratiladi.

Quyida ona tili fanidan bitta test misolida nazariy eksperti-
 za namunasi berilgan:

Ekspertiza	namunasi
1. Qaysi javobdagi ajratib koʻrsatilgan soʻz “tez” soʻzi bilan 

oʻzaro maʼnodoshlik hosil qila olmaydi?
A)	jizzaki	odam B) koʻp oʻylamoq
C) jadal harakatlanmoq D) yaqin kunlarda
1.	Topshiriq	metodikasi: yopiq test: bitta toʻgʻri javobli, 

muqobil javobli test
2.	Mazmun	soha:	leksikologiya
3.	Baholanadigan	kompetensiya:	oʻqib tushunish
4.	 Baholanadigan	 koʻnikma:	 leksik sinonimlar 

farqlash
5.	Topshiriqning	qiyinlik	darajasi: 2 daraja
6.	 Topshiriqni	 bajarish	 uchun	 sarflanadigan	 vaqt:

2 daqiqa
6.	Baholash	mezoni: 2 ball
7.	Testning	kaliti: B
8.	Testning	ahamiyatlilik	darajasi: oʻrta
9.	Oʻquv	dasturiga	mosligi: mos
10.	 Distraktorlarning	 ahamiyatlilik	 darajasi: A-oʻrta, 

B-oʻrta, C-oʻrta
11.	Testning	psixologik	taqrizi:	yaroqli
12.	 Imloviy,	 uslubiy,	 ishoraviy	 va	 texnik	 xatolarning	

mavjudligi	boʻyicha:	xatolik mavjud emas.
Ushbu test topshirigʻi oʻquvchilarning lugʻat boyligini 

tekshirgani bois savol kontekst bilan berilishi maqsadga 
muvofiq. Testning oʻzak(savol) qismi tushunarsiz, mujmal 
ifoda etilgan. Maʼlumki, bunday holat oʻquvchining haqiqiy 
bilimini aniqlashga, tekshirishga salbiy taʼsir qiladi. Yuqoridagi 
test topshirigʻini quyidagicha ifoda etish maqsadga muvofiq 
deb hisoblaymiz:

Mustahkamlash.

Quyidagi savollarga birma-bir ogʻzaki javob 
bering hamda keys topshiriqlarini tengqurlaringiz 
bilan muhokama qilib mavzuni mustahkamlang. 

SAVOLLAR

“Xarakteri tez odam atrofdagilarni xunob qiladi”. Mazkur 
gapda ajratib koʻrsatilgan soʻz bilan maʼnodoshlik hosil qila 
oladigan birlikni aniqlang.

A) yaqin kunlarda B) shitob bilan oqmoq
C) jadal harakatlanmoq D) jizzaki yigitdan

Umuman, testlarni ekspertizadan oʻtkazish muhim jarayon 
boʻlib, testlarning sifatini, ishonchliligini va adolatliligini 
taʼminlash uchun zarur. Bu jarayon orqali testlar yaxshilanadi, 
baholash jarayonlari yanada adolatli va ishonchli boʻladi. 
Shuningdek, ekspertiza jarayonida testlarning dolzarbligi 
va validligi taʼminlanadi, bu esa baholash natijalarining 
haqqoniyligini oshiradi.

1. Baholash vositalariga qoʻyilgan talablar haqida  maʼ-
 lumot bering.

2. Testlarni ekspertiza qilish qanday tartibda amalga 
 oshirilar ekan?

3. Test topshiriqlarini dastlabki va ichki ekspertiza qilish 
haqida maʼlumot bering.

4. Test topshiriqlarini testologik va yakuniy ekspertiza ha-
qida maʼlumot bering.

5. Test topshiriqlarini ekspertiza qilish ahamiyati haqida 
maʼlumot bering.

Quyidagi	 pedagogik	 vaziyatni	 oʻqing	 va	 savolga	
munosabatingizni	bildiring.

“N” fan oʻqituvchisi yakuniy nazorat uchun test 
topshiriqlari bankini shakllantirdi. Imtihon sanasiga kam 
vaqt qolganligi uchun topshiriqlarni bazaga kiritib yubordi. 
Mazkur testlardan foydalanib yakuniy imtihonni oʻtkazdi. 
Imtihon  tugagach, juda koʻplab oʻquvchilar apellyatsiya 
uchun ariza qoldirishdi. Apellyatsiya jarayonidan koʻplab 
oʻquvchilarga testlardagi xatolik sabab ball qoʻshib berishga 
toʻgʻri keldi. Bu “oʻqituvchi vazifasini lozim darajada 
bajarmagan” sifatida baholanib, hayfsan berilishiga olib 
keldi. 

Yuqoridagi vaziyatdan kelib quyidagi savollarga javob 
toping.

1. Ushbu vaziyatda test topshiriqlarini ekspertizadan 
oʻtkazish yuzasidan qanday xatoliklarga yoʻl qoʻydi? 

2. Ushbu vaziyatdagi kabi xatolikka muttasil yoʻl 
qoʻyish qanday oqibatlarga olib keladi? 

3. Ushbu vaziyatdagi xatolikni toʻgʻrilash uchun siz 
qanday yoʻl tutar edingiz?

ADABIYOTLAR
1. Zakirova M.Sh., Ermatova N.N. (2018) Test tuzish metodi-

kasi va ekspertizasi. Toshkent, 41 b.
2. Abdiraimov Sh.S. Ona tilidan test topshiriqlarini eksper-

tiza qilishning oʻziga xosligi. Davlat test markazi. Axbo-
rotnoma. 2020 №2. 21-27-betlar.

3. Михайлычев Е. А. (2001)Дидактическая тестология. – 
М.: Народное образование, 432 с.

VI.	TAʼLIMDA	MONITORING	VA	BAHO	BERISH

6.1.	Taʼlimda	monitoring	va	uning	modellar

Taʼlim sifatini monitoring qilish va baho berishdan oldin 
ushbu tushunchaning mazmun-mohiyatini aniqlab olish 
maqsadga muvofiq. Shuni taʼkidlash lozimki, “taʼlim sifati”
tushunchasining mazmun-mohiyatini izohlashda yakdil qarash 
mavjud emas. Taʼlim nazariyasida bu tushunchaga muayyan 
izoh berilgan boʻlsa, real amaliyotda esa bu boshqacha bir 
mazmunni ifoda etishi ham mumkin. Shuning uchun ham 
nazariyachilar “taʼlim sifati” tushunchasiga umumiy taʼrif 
berishning iloji yoʻqligini taʼkidlashadi. Biroq mavjud tajribalar 
va nazariy qarashlarni umumlashtirsak, ushbu tushunchaga 
quyidagicha izoh berish mumkin: Taʼlim sifati – oʻqitishdan 
kutilayotgan natijalarni amalga oshirish darajasi va mavjud 
taʼlimiy ehtiyojlarni qondirish salohiyati.

Ushbu tushunchani maktab taʼlimi darajasida 
tushuntiradigan boʻlsak, taʼlim sifati – umumiy oʻrta taʼlimda 
davlat taʼlim standartlarini bajartirish darajasi hamda taʼlim 
muassasasi joylashgan hududdan kelib chiqib, oʻquvchilarning 
boshqa taʼlimiy ehtiyojlarini qondirish salohiyati hisoblanadi. 
Masalan, kichik sanoat hududida joylashgan 21-maktabda 
taʼlim sifatini taʼminlash uchun quyidagi ishlar qilinadi. 

Avvalo, vakolatli tashkilot tomonidan fanlar boʻyicha 
belgilangan davlat taʼlim standarti talablari bajartiriladi. 
Qolaversa, oʻquvchilarning boshqa taʼlim ehtiyojlari oʻrganilib 
maktabda yetarli darajada berilmayotgan kasbiy va sport taʼlimi 
kabi yoʻnalishlarda qoʻshimcha toʻgaraklar faoliyati yoʻlga 
qoʻyiladi va oʻquvchilar unga jalb etiladi. Shuningdek, yuqori 
sinflar uchun darsdan tashqari paytda sanoat korxonalarida 
ishlash uchun lozim boʻlgan koʻnikmalarni shakllantiradigan 

boshlangʻich kasbiy taʼlimni tashkil etish ham taʼlim sifati 
hisoblanadi. 

Taʼlim tashkilotlarida sifatni taʼminlash uchun uni kuzatib 
borish kerak.1

Taʼlim sifatini taʼminlashda ikkita asosiy gʻoyadan 
foyda  lani ladi: ichki jarayonni optimal tashkil qilish orqali 
mahsulot sifatini taʼminlash va asosiy manfaatdor tomonlarni 
qoniqtiradigan sifatga erishish2.

Koʻrinadiki, mahsulot sifatli boʻlishi uchun ishlab chiqish, 
tayyorlash jarayonlarini toʻgʻri va optimal tashkil etish lozim. 
Shuning uchun maktab taʼlimida ham taʼlim jarayonlarini 
toʻgʻri va tizimli tashkil etish, mavjud resurslardan samarali 
foydalanish, xalqaro taʼlim trendlarida ortda qolmaslik va sifat 
nazoratini olib borish taʼlim sifatini kafolatlaydi. 

Taʼlimda sifatni nazorat qilishni bir qator modellari 
mavjud3. Ularning ayrimlari bilan tanishamiz: 

Maqsad	 va	 texnik	 koʻrsatkichlar	 modeli	 (Goal and 
Specification Model). Ushbu modelda taʼlim sifati – belgilangan 
maqsadlarga va koʻrsatkichlarga erishishni anglatadi. Yaʼni 
taʼlim standartlari va talablarini bajarilishini taʼminlashga 
urgʻu beriladi.

Ushbu modelda sifat koʻrsatkichlari sifatida quyidagi 
indikatorlar belgilangan: 

– taʼlim natijalari;
– xodimlarning kasbiy malakasi;

1 Willms, J. D. (1992). Monitoring school performance: A guide for educators. Lon-
don, UK: The Falmer Press
2 Scherman, V., Bosker, R. J., & Howie, S. J. (Eds.). (2016). Monitoring the quality of 
education in schools: Examples of feedback into systems from developed and emerg-
ing economies. Springer. P – 1
3 Scherman, V., Bosker, R. J., & Howie, S. J. (Eds.). (2016). Monitoring the quality of 
education in schools: Examples of feedback into systems from developed and emerg-
ing economies. Springer. – P 2-5 

– oʻquvchilar soni; 
– davomat darajasi; 
– oʻqishni tark etish darajasi; 
– shaxsiy rivojlanish.
Ushbu modelda ixtisoslashtirilgan maxsus maktablar 

sifat boʻyicha yuqori natija qayd etadi. Chunki maktabga 
qanchalik yuqori salohiyatli oʻquvchilar qabul qilinsa, unda 
sifat koʻrsatkichi shunchalik yuqori boʻladi. 

Jarayon	modeli	 (Process Model). Ushbu modelda taʼlim 
sifati – sogʻlom va izchil ichki jarayonlar hamda samarali 
oʻrgatish tajribasidan kelib chiqib belgilanadi. Taʼlim muas-
sasasidagi oʻquv jarayonlari tabiati va sifati – natijalar sifatini 
hamda belgilangan maqsadlarga erishish darajasini belgilaydi.

Umuman olganda, taʼlimni boshqarish, oʻqitish va oʻrgatish 
jarayonlari tizimli va sogʻlom tashkil etish taʼlim sifatini 
taʼmin laydi deb qaqraladi.

Ushbu modelda sifat koʻrsatkichlari sifatida quyidagi 
indikatorlar belgilangan: 

– rahbarlik va qaror qabul qilish darajasi;
– faoliyatlarni rejalashtirish va muvofiqlashtirish;
– taʼlim natijalari;
– oʻqitish usullari samaradorligi;
– oʻquvchilarning oʻrganishga munosabati;
– hamkorlik darajasi.
Ushbu model jarayon va natija oʻrtasida aniq bogʻliqlik 

mav jud boʻlgan holatlarda samarali hisoblanadi, biroq taʼlim 
doim ham bunday boʻlavermaydi. Shu bilan birga, ushbu 
modelning yana bir kamchiligi unda asosiy eʼtibor “sifat 
maqsadlari oʻrniga sifat vositalariga”4 qaratilishiga ham 
mumkin.
4 Cheng, Y. C., & Tam, W. M. (1997). Mutli-models of quality in education. Quality 
Assurance in Education, 5(1), p-26.

Qoniqish	modeli	 (Satisfaction Model).	Ushbu modelda 
taʼlim sifati – manfaatdor tomonlarning ehtiyojlari va kutilma-
 lariga oʻqitish natijalari qay darajada mos kelishi orqali aniq-
lanadi. Yaʼni taʼlim isteʼmolchilari, manfaatdor tomonlarning 
berilgan taʼlimdan qoniqish darajasi hisoblanadi. Mazkur mo-
delda sifat koʻrsatkichi indikatorlari manfaatdor tomonlardan 
soʻrovnoma lar olish orqali belgilanadi. Bu esa vaqt oʻtishi va 
hududiy nuqtayi nazardan taʼlim sifati nisbiy tushunchaga ay-
lanishiga olib keladi. Har bir hudud oʻzining geografik joyla-
shuvi va iqtisodiy-ijtimoiy rivojlanish darajasidan kelib chiqib, 
taʼlim oldida muayyan talablarni qoʻyadi va shu talablarga eri-
shilishini kutadi. Shuning uchun bu model manfaatdor tomon-
lar bilan yaqin hamkorlikni talab qiladi.

Umumiy	 sifat	 menejmenti	 modeli	 (Total quality 
management model). Ushbu modelda taʼlim sifati – taʼlimning 
boshlanishidagi natijalar, oʻqitish jarayonlari va tugashidagi 
natijalarning majmui sifatida koʻrib chiqiladi. Bunda jarayon 
taʼlim ichki va tashqi manfaatdor tomonlarni qondirish bilan 
yakunlanadi. Yaʼni taʼlim beruvchilar va ota-onalar, jamiyatning 
maqsadlari va ehtiyojlari bir-biriga mutanosib boʻladi.

Ushbu modelda sifat koʻrsatkichlari sifatida quyidagi 
indikatorlar belgilangan: 

– rahbarlik va qaror qabul qilish darajasi;
– strategik rejalashtirish darajasi;
– xodimlarni boshqarish salohiyati;
– jarayonlarni boshqarish;
– taʼlim natijalari;
– manfaatdor tomonlarning qoniqish darajasi.
Ushbu model taʼlim muassasalarida ichki jarayonlarning 

samaradorligini oshirish, natijalarni optimallashtirish va 
barcha manfaatdor tomonlarning qoniqishini taʼminlashda 
yordam beradi.

KEYS

Mustahkamlash.

Quyidagi savollarga birma-bir ogʻzaki javob 
bering hamda keys topshiriqlarini tengqurlaringiz 
bilan muhokama qilib mavzuni mustahkamlang. 

SAVOLLAR

Xulosa qilib aytadigan boʻlsak, turli modellardan foydalanib 
taʼlim sifatini monitoring qilish, monitoring natijalari asosida 
qarorlar qabul qilish sifatni oshishiga, taʼlim natijalarini 
yaxshilanishiga olib keladi. 

1. “Taʼlim sifati” tushunchasining mazmun-mohiyatiga izoh 
bering.

2. Taʼlim sifatini nazorat qilishning Maqsadlar va texnik 
koʻrsatkichlar modelining afzalligi va kamchiliklarini 
izohlang?

3. Taʼlim sifatini nazorat qilishning Jarayon modelining 
 afzalligi va kamchiliklarini izohlang?

4. Taʼlim sifatini nazorat qilishning Qoniqish modelining 
 afzalligi va kamchiliklarini izohlang?

5. Taʼlim sifatini nazorat qilishning Umumiy sifat menej-
menti modelining afzalligi va kamchiliklarini izohlang?

Quyidagi	 taʼlimiy	 vaziyatni	 oʻqing	 va	 savolga	
munosabatingizni	bildiring.

Xususiy maktabda ichki monitoringni oʻtkazishdan 
oldin oʻquvchilarning ota-onalaridan soʻrovnoma olindi. 

Soʻrovnomada ulardan taʼlimdan kutilayotgan asosiy 
kutilmalari nima ekanligini aniqlash maqsad qilingan 
edi. Soʻrovnoma natijalari tahlil qilinganda ota-onalar 
bolalarini ingliz tilini va matematikani mukammal bilishini 
kutayotgani maʼlum boʻldi. Shundan soʻng doim ikki 
fandan ichki monitoring tashkil etilib kelindi. Ota-onalar 
kutganidek bolalari matematika va ingliz tilini chuqur 
oʻrganishdi. Biroq Yakuniy davlat attestasiyasi sinovlarida 
Davlat tili va tarixini bilish boʻyicha jiddiy muammolari 
mavjud ekanligi aniqlandi. Oʻquvchilarning aksariyati 
sinovlardan oʻta olmadi qayta-qayta tayyorgarliklardan 
soʻng minimal ball bilan sinovlardan oʻtishdi. 

Yuqoridagi vaziyatdan kelib quyidagi savollarga javob toping.
1. Ushbu vaziyatda xususiy maktabda taʼlim sifati boʻyicha 

ichki monitoringda qanday jiddiy xatolikka yoʻl qoʻyildi, 
sababi nimada? 

2. Ushbu vaziyatda xususiy maktabda taʼlim sifati boʻyicha 
ichki monitoringni tashkil etishda qaysi modeldan 
foydalanildi?

3. Ushbu vaziyatda xususiy maktabda taʼlim sifati boʻyicha 
ichki monitoringni tashkil etishda menejerlar qanday 
yoʻl tutishi lozim edi?

ADABIYOTLAR
1. Willms, J. D. (1992). Monitoring school performance: A 

2. Scherman, V., Bosker, R. J., & Howie, S. J. (Eds.). (2016). Mo-

Improvement.

4. Cheng, Y. C., & Tam, W. M. (1997). Mutli-models of quality 
in education. Quality Assurance in Education, 5(1), 22–31.

5. Jaap Scheerens. Cees Glas, Sally M.Thomas. Educational 
evaluation, assessment, and monitoring. A systemic app-
roach. Lisse abingdon exton (pa) Tokyo.

6.2.	Taʼlim	sifatini	monitoring	qilish	turlari

Taʼlim jarayonining muhim qismi monitoring va baho 
berish hisoblanadi. Bu oʻqitish va oʻrganish jarayonlari haqida 
“qiymatli maʼlumotlar” yigʻish va u asosida qarorlar qabul 
qilishda ahamiyatli hisoblanadi.

Monitoring [inglizcha, – kuzatish, nazorat qilish] – 1) 
biron-bir jarayonni uning kutilgan natija yoki dastlabki 
taxminga muvofiqligini aniqlash maqsadida doimiy kuzatib 
borish; 2) muayyan voqelikni tekshiruvchi, nazorat etuvchi va 
uning natijalarini umumlashtiruvchi jarayon.5

Taʼlim sifatini tahlil va monitoring qilish murakkab jarayon 
boʻlib, oʻquv jarayonini oʻrganish, tahlil qilish va sifat jihatdan 
baho berish hamda baholashning qayta aloqasini taʼminlashni 
oʻz ichiga oladi.

Taʼlimda monitoring – milliy taʼlim tizimining yutuqlarini, 
taʼlim dasturlari va oʻqitish kontentlari (darslik, multimedia vo-
sitalari va boshqalar)ning samaradorligini, maktabdagi taʼlim si-
fati va muhitini, oʻqituvchilar salohiyatini, oʻquvchilarning shax-
siy muvaffaqiyatlarini aniqlash orqali taʼlim tashkilotlarini dav-
lat akkreditatsiyadan oʻtkazish, ularda javobgarliklarni oshirish 
5 Pedagigika ensiklopediyasi. II jild. – Toshkent, “Oʻzbekiston milliy 
ensiklopediyasi” Davlat ilmiy nashriyoti. 2015. 318 b.

va oʻzini-oʻzi takomillashtirish choralarini tavsiya etish jarayoni. 
Bunda taʼlim jarayonining borishi, uning uslubiy va tashkiliy ji-
hatdan taʼminlanganligi kuzatiladi, tahlil qilinadi, baho beriladi 
va sifat koʻrsatkichlari aniqlanib, qarorlar qabul qilinadi.

Taʼlimda monitoring quyidagi maqsadlarda amalga oshiriladi:
– oʻquv jarayonining belgilangan standart va talablari 

asosida olib borilayotganligini tekshirish;
– taʼlim tashkilotlarida oʻqitish sifati va samaradorligini 

aniqlash;
– oʻquv jarayonining tashkiliy va uslubiy jihatdan 

taʼminlanganligini aniqlash;
– taʼlim tashkilotida taʼlim muhitining mavjud holatini 

oʻrganish;
– oʻqituvchilar tomonidan taʼlim jarayoniga oid hujjatlarga 

rioya etilishini oʻrganish;
– oʻqituvchilar tomonidan zamonaviy oʻqitish metodikasidan 

foydalanish holatini oʻrganish;
– oʻquvchilarning fanlarni oʻzlashtirish va sifat koʻrsat-

 kichlarini aniqlash;
– oʻquvchilarning taʼlim berish samaradorlik koʻrsatkichlarini 

aniqlash;
– oʻquv jarayoni sifatini oshirish va faoliyatini takomillashti-

rish boʻyicha maktab, boshqaruv sohasi, sinflar va fanlar kesimi-
da tavsiyalar kiritish;

– taʼlim sifatiga taʼsir qiluvchi omillarni aniqlash.
Taʼlim monitoringi va baholashning asosiy funksiyalari 

quyidagilardan iborat6:
a) attestatsiya va akkreditatsiya qilish;
b)  javobgarlikni oshirish;
c)  oʻzini-oʻzi takomillashtirish.

6 Jaap Scheerens. Cees Glas, Sally M.Thomas. Educational evaluation, assessment, 
and monitoring. A systemic approach. Lisse abingdon exton (pa) Tokyo.

Monitoringda taʼlim jarayonining borishi, uning uslubiy va 
tashkiliy jihatdan taʼminlanganligini kuzatiladi, tahlil qilinadi, 
baho beriladi va sifat koʻrsatkichlari aniqlanib, xulosa beriladi.

Monitoring va baholashning obyekti quyidagilar boʻlishi 
mumkin:

• taʼlim tizimi;
• oʻquv dasturi va standartlar;
• taʼlim muassasasi faoliyati;
• taʼlim beruvchining faoliyati;
• taʼlim oluvchining oʻzlashtirishi.
Monitoring vakolatli tashkilot tomonidan tashkil etiladi 

va oʻtkaziladi. Monitoring natijalari quyidagi uchta asosiy 
maʼlumot orqali shakllantiriladi7:

• taʼlim oluvchilarning yutuqlari va baholash natijalari;
• tashkiliy-boshqaruvga oid maʼlumotlar va tavsiflovchi 

statistikalar;
• ekspert tekshiruvi yoki tizimli soʻrovnomalar natijalari.
Bu maʼlumotlar korrelyatsiyasi asosida muhim qarorlar 

qabul qilinadi.
Odatda, taʼlimda monitoringning qamroviga koʻra ikki turi 

farqlanadi.
1. Tizim darajasidagi monitoring.
2. Taʼlim muassasasi darajasidagi monitoring.
1. Tizim darajasidagi monitoring. Bunda davlatning 

taʼlim tizimi milliy yoki xalqaro miqyosda monitoring 
qilinadi va baho beriladi. Bu monitoring tizimida respublika 
miqyosida rejali monitoringlar oʻtkazish yoki xalqaro baholash 
dasturlarida ishtirok etish orqali amalga oshirilib, yutuqlar va 
yaxshilanishi kerak boʻlgan jihatlar aniqlanadi.

7 Jaap Scheerens. Cees Glas, Sally M.Thomas. Educational evaluation, assessment, 
and monitoring. A systemic approach. Lisse abingdon exton (pa) Tokyo.

2. Taʼlim muassasasi darajasidagi monitoring. Bunda 
respublika miqyosida vakolatli tashkilotlar yoki maktab 
rahbariyati tashabbusi bilan maktabdagi taʼlim sifati va 
muhitini, oʻqituvchilar salohiyatini, oʻquvchilarning shaxsiy 
muvaffaqiyatlari, oʻqitish natijalari va sifatini aniqlash 
maqsadida rejali monitoring oʻtkaziladi. Monitoring natijalari 
asosida maktab miqyosida tashkiliy-boshqaruv, oʻqituvchilar 
malakasini oshirish, oʻqitish sifatini yaxshilash hamda “ota-ona 
– oʻquvchi – oʻqituvchi” hamkorligini taʼminlash sohalarida 
asosli qarorlar qabul qilinadi.

Bundan tashqari monitoring va baholash kim tomonidan 
oʻtkazilishga koʻra ham ikki turi farqlanadi:

– ichki monitoring;
– tashqi monitoring.
Ichki monitoring – taʼlim muassasasida oʻqituvchilar va 

oʻquvchilar faoliyatini baholash, taʼlim sifatini tekshirish, taʼlim 
muhitini nazorat qilish, oʻqituvchilarning ota-onalar bilan 
kallobaratsiya darajasini aniqlash jarayoni hisoblanadi.  Ichki 
monitoring maktab rahbariyati tomonidan taʼlim sifatining 
mavjud holatini aniqlash, rivojlanish uchun zaruriy choralarni 
koʻrish maqsadida tashkil etiladi va oʻtkaziladi. 

Tashqi monitoring – vakolatli tashkilot va u bilan 
kelishilgan holda jamoat tashkilotlari hamda talabgorlar 
tomonidan taʼlim tashkilotidagi taʼlim sifatini tekshirish uchun 
normativ hujjatlarda belgilangan tartibda oʻtkaziladigan 
baholash jarayoni.

Umuman, taʼlim tizimida taʼlim sifati boʻyicha monitoring-
ning bir qancha turlaridan foydalaniladi. (6.1-rasmga qarang.)

Umuman, taʼlim samaradorligini oshirish va taʼlimga taʼsir 
qiluvchi omillarni aniqlash maqsadida taʼlim muassasalarida 
monitoring va baholash muntazam tashkil etilib  boriladi. 

Kim tomonidan 
o‘tkazilishiga ko‘ra

Tashqi monitoring 

Tizim darajasidagi
monitoring 

Maktab darajasidagi 
monitoring

MONITORING TURLARI 

Tizimidagi 
qamroviga ko‘ra

Milliy baholash
dasturi

Xalqaro baholash
dasturlari

Darajasiga ko‘ra

Ichki monitoring

6.1-rasm.	Monitoring	turlari

1. “Taʼlim sifatini monitoring qilish” tushunchasining 
mazmun-mohiyatiga izoh bering.

2. Taʼlim sifatini monitoring qilishning qanday turlari 
farqlanadi?

3. Taʼlim sifatini monitoring qilishning obyektlari qaysi-
lar?

4. Ichki monitoringni oʻtkazishdan asosiy maqsad nima?
5. Xalqaro baholash dasturlarida ishtirok etishdan bosh 

maqsad nima?

Mustahkamlash.

Quyidagi savollarga birma-bir ogʻzaki javob 
bering hamda keys topshiriqlarini tengqurlaringiz 
bilan muhokama qilib mavzuni mustahkamlang. 

SAVOLLAR

KEYS

Quyidagi	 taʼlimiy	 vaziyatni	 oʻqing	 va	 savolga	
munosabatingizni	bildiring.

“A” va “B” maktablarda ichki monitoring muntazam 
tashkil etildi. “A” maktabda ichki monitoring sinovlarida 
oʻquvchilarning bilish darajasi yopiq test topshiriqlari yor-
damida baholandi. Ushbu maktabda ichki monitoringni tash-
kil etish oson va qulay kechdi. “B” maktabda tashkil etilgan 
ichki monitoring sinovlarida esa turli amaliy topshiriqlar 
yordamida oʻquvchilarning funksional savodxonlik darajasi 
baholandi. Bu esa jarayonni tashkil etishda biroz ortiqcha 
vaqt va resurs talab qildi.  PISA xalqaro baholash dasturida 
har ikki maktab oʻquvchilari ishtirok etdi. “B” maktabning 
oʻquvchilari jahon boʻyicha oʻrtacha koʻrsatkichdan yuqori 
natija qayd etishdi. “A” maktab oʻquvchilari esa eng quyi nati-
ja qayd etishib,  Oʻzbekiston natijasiga salbiy taʼsir qildi. 

Yuqoridagi vaziyatdan kelib quyidagi savollarga javob toping.
1. Ushbu vaziyatda “A” maktab oʻquvchilari PISA xalqaro 

baholash dasturida nega quyi natija qayd etishdi, saba-
bi nimada? 

2.  Ushbu vaziyatda “B” maktab oʻquvchilari PISA xalqaro 
baholash dasturida natijalari ijobiy boʻlishning asosiy 
omili nimada deb oʻylaysiz?

3. Ushbu vaziyat asosida monitoringni tashkil etish 
 boʻyicha qanday xulosaga keldingiz?

ADABIYOTLAR
1. Jaap Scheerens. Cees Glas, Sally M.Thomas. Educational 

evaluation, assessment, and monitoring. A systemic app-
roach. Lisse abingdon exton (pa) Tokyo.

6.3.	Taʼlim	muassasasida	monitoring	oʻtkazish	
tartibi

Taʼlim muassasasida taʼlim sifati boʻyicha tashkil etilgan 
monitoring va baholashda oʻquvchilarni oʻqish va oʻrganish 
darajasini aniqlash, taʼlim sifatini tekshirish, oʻqituvchilar 
va rahbar xodimlar faoliyatini baholash, ota-onalar bilan 
hamkorlik darajasini aniqlash hamda taʼlim muhitini nazorat 
qilish jarayoni hisoblanadi. 

Taʼlim muassasasida monitoring maktab rahbariyati 
yoki vakolatli tashkilot va birlashmalar tomonidan amalga 
oshiriladi. Dastlab, ichki monitoring haqida toʻxtalamiz. 

Ichki monitoring maktab rahbariyati tomonidan taʼlim 
sifatining mavjud holatini va taʼlimdagi boʻshliqlarni aniqlash, 
taʼlimni rivojlantirish uchun zaruriy choralarni koʻrish 
maqsadida tashkil etiladi.

Taʼlim muassasasida ichki monitoring quyidagi bosqich-
larda amalga oshiriladi(6.2-rasmga qarang):

1. Rejalashtirish bosqichi. Bu bosqichda ichki monitoring 
rejasi tuziladi, masʼullar va amalga oshiriladigan chora-tadbir-
lar belgilanadi hamda Pedagogik kengashda monitoring reja-
si muhokama qilinib, tasdiqlanadi. Shu asosida ichki monito-
ringni tashkil etish yuzasidan rahbar buyrugʻi chiqarilib, ijroga 
yoʻnaltiriladi.  

2. Tayyorlanish bosqichi. Bu bosqichda ichki monitoring 
rejasiga muvofiq sinflar kesimida oʻquv fanlaridan test 
topshiriqlari banki shakllantiriladi va baholash mezonlari 
ishlab chiqiladi. Shuningdek, oʻqitish sifati, maktabdagi va 
oiladagi taʼlim muhiti, boshqaruv samaradorligi kabilar 
yuzasidan oʻqituvchilar, oʻquvchilar va ularning ota-onalari 
uchun soʻrovnomalar banki shakllantiriladi. 

ishlab chiqiladi. Shuningdek, oʻqitish sifati, maktabdagi va 
oiladagi taʼlim muhiti, boshqaruv samaradorligi kabilar 
yuzasidan oʻqituvchilar, oʻquvchilar va ularning ota-onalari 
uchun soʻrovnomalar banki shakllantiriladi. 

6.2-rasm. Monitoring bosqichlari
3. Imtihon va baholash bosqichi. Bu bosqichda ichki 

monitoring sinovlari va soʻrovnomalari oʻtkaziladi va natijalari 
tekshirilib baholanadi. Sinovlarni va soʻrovnomalarni oʻtkazish-
da obyektivlik va shaffoflikka alohida eʼtibor qaratiladi. Agarda 
imtihon va soʻrovnomalar obyektiv tashkil etilmasa, natijalar 
va ular asosida chiqarilgan xulosalar valid–yaroqli boʻlmaydi. 

4. Monitoring va baho berish bosqichi. Bu bosqichda ichki 
monitoring imtihoni va soʻrovnomalari natijalarini oʻquvchilar, 
sinflar, oʻqituvchilar va maktab kesimida tahlil etiladi va 
natijalar asosida taʼlim sifati va muhitini yaxshilashga qaratilgan 
qarorlar qabul qilinadi. Jumladan, har bir oʻqituvchining 

6.2-rasm.	Monitoring	bosqichlari

3. Imtihon va baholash bosqichi. Bu bosqichda ichki moni-
toring sinovlari va soʻrovnomalari oʻtkaziladi va natijalari tek-
shirilib baholanadi. Sinovlarni va soʻrovnomalarni oʻtkazish da 
obyektivlik va shaffoflikka alohida eʼtibor qaratiladi. Agarda 
imtihon va soʻrovnomalar obyektiv tashkil etilmasa, natijalar 
va ular asosida chiqarilgan xulosalar valid–yaroqli boʻlmaydi. 

4. Monitoring va baho berish bosqichi. Bu bosqichda ichki 
monitoring imtihoni va soʻrovnomalari natijalarini oʻquvchilar, 
sinflar, oʻqituvchilar va maktab kesimida tahlil etiladi va 
natijalar asosida taʼlim sifati va muhitini yaxshilashga qaratilgan 
qarorlar qabul qilinadi. Jumladan, har bir oʻqituvchining 
kasbiy rivojlanishga boʻlgan ehtiyojlari, har bir oʻquvchining 
taʼlimiy yutuq va boʻshliqlari, taʼlim muassasasidagi mavjud 
shart-sharoitlarni yaxshilashga qaratilgan chora-tadbirlar 
amalga oshiriladi. Shuningdek, ichki monitoring natijalari 
pedagogik xodimlar oʻrtasida umumiy muhokama qilinadi 
hamda oʻquvchilar va ularning ota-onalari ishtirokida alohida 
muhokama qilinadi. Monitoring va baholash siklining yakuniy 
bosqichida oʻlchash va baholash natijalari haqida hisobot 
tayyorlanadi. Shundan soʻng taʼlim samaradorligini oshirish 
uchun yoʻl xaritasi ishlab chiqilib, keyingi oʻquv yiliga qadar 
vazifalar amalga oshiriladi.

Monitoring sinovlarida oʻquvchilar test topshiriqlarini 
bajaradi va taʼlim ishtirokchilari(oʻqituvchi, oʻquvchi va 
ota-onalar) soʻrovnomalarga javob berishadi.

Bunda, avvalo, fan boʻyicha davlat taʼlim standartlari va 
oʻquv dasturlarida belgilangan maqsadga erishilganlik daraja-
sini aniqlashga imkon beradigan topshiriqlar yordamida fanlar 
boʻyicha oʻquvchilarning oʻzlashtirish darajasi aniqlanadi. Qo-
laversa, oʻqituvchilardan, oʻquvchilar va ularning ota-onalari-
 dan soʻrovnomalar olinadi. Bunda oʻquvchilardan olinadigan 
soʻrovnomalar mazmuni taʼlim sifati va unga taʼsir qiluvchi 
omillar, maktabdagi, oiladagi taʼlim muhitiga, ota-onalardan 
olinadigan soʻrovnomalar mazmuni maktabdagi taʼlim sifati 
va muhiti boʻyicha, oʻqituvchilardan olinadigan soʻrovnomalar 
esa maktabda yaratilgan shart-sharoitlar va maktabni bosh-
qarish sohalariga doir boʻladi. Quyida oʻquvchilardan olinishi 
mumkin boʻlgan soʻrovnoma namunasi berilgan. 

SOʻROVNOMA

Ushbu soʻrovnoma oʻquvchilarning ona tili va adabiyot 
fanidan  dars samaradorligi va oʻqitish sifatini aniqlash 
maqsa dida tashkil etilmoqda.

Demografik maʼlumotlar:
Ism, familiyangiz:
Javob: _____________________________________________
 Otangizning kasbi:
Javob: _____________________________________________
 Onangizning kasbi:
Javob: _____________________________________________

DARS	SIFATI
1. Oʻqituvchingizning oʻz fanini bilish darajasi – fanga oid 

nazariy bilimlarni chuqur bilishi va amaliy koʻnikmalarga ega 
ekanligi, oʻquvchilar bergan savollarga batafsil javob bera 
olishiga baho bering.

5  4 3  2  1
2. Oʻqituvchingizning dars berish metodikasiga – mavzuni 

yaxshi tushuntirib berishi, oʻqitish jarayonida darsga mos 
oʻqitish metodlari, texnologiyalari va usullaridan samarali 
foydalanish darajasiga baho bering.

5  4 3  2  1
3. Oʻqituvchingizning auditoriyani boshqarish, oʻquvchilarni 

tinchlantira olish, ularni darsga qiziqtira olish qobiliyati – 
pedagogik-psixologik kompetensiyasiga baho bering. 

5  4 3  2  1
4. Oʻqituvchingizning taʼlim jarayonida kompyuter 

qurilmalaridan, internet manbalaridan, raqamli vositalardan, 
sunʼiy intellekt imkoniyatlaridan foydalanishi – raqamli 
savodxonlik  darajasiga baho bering.

5  4 3  2  1
5. Oʻqituvchingizning oʻquvchilar bilan samarali muloqot 

qilishi, ular bilan samimiy aloqa oʻrnatganligi, pedagog 
etikasiga amal qilishiga baho bering.

5  4 3  2  1
6. Oʻqituvchingizning oʻquvchilarni xolis, mezonlarga 

tayanib, haqqoniy baholash qobiliyatiga – baholash savodxonlik 
darajasiga munosabat bildiring.

5  4 3  2  1
7.  Oʻqituvchingizning fan kontenti sifatiga, yaʼni mavzular 

boʻyicha taqdimotlar, topshiriqlar sifatiga va qiziqarli ekanligiga 
baho bering.

5  4 3  2  1
8. Oʻqituvchingizning oʻquvchilar bilan ishlash darajasiga 

baho bering.
Faqat yaxshi oʻzlashtiradigan oʻquvchilar bilan  dars 

oʻtadi.
Faqat oʻzlashtirishi past boʻlgan oʻquvchilar bilan dars 

oʻtadi.
Ham past, ham yaxshi oʻzlashtiradigan oʻquvchilar bilan 

ishlaydi.
Na past, na yaxshi oʻzlashtiradigan oʻquvchilar bilan 

ishlaydi.
9. Oʻqituvchingizning oʻgʻil va qiz bolalar bilan 

munosabati, yaʼni gender tengligiga amal qilish darajasiga 
baho bering.

Faqat oʻgʻil bolalarga yaxshi munosabatda boʻladi. 
Faqat qizlarga yaxshi munosabatda boʻladi. 
Ham oʻgʻil, ham qiz bolalarga yaxshi munosabatda 

boʻladi. 
Na oʻgʻil, na qiz bolalarga yaxshi munosabatda boʻladi. 

10. Ona tili va adabiyot fanini yanada qiziqarli boʻlishi, fan 
sifatini oshirish boʻyicha taklif va mulohazalaringizni yozing. 

Javob: _____________________________________________
OILADAGI	TAʼLIM	MUHITI
1. Uyga vazifalarni bajarish uchun qancha vaqt ajratasiz?

0-30 daqiqa  31- 60 daqiqa
1-3 soat 3 soatdan koʻp
 uyga vazifalarni tayyorlamayman.

2. Uyga vazifalarni bajarishda sizga kim yordam beradi?
otam onam 
aka-opam buvi-buvam hech kim

3. Uyda boʻsh vaqtingizda nimalar bilan band boʻlasiz?
 Badiiy kitob oʻqiyman.
 Sport bilan shugʻullanaman.
Uy ishlariga qarashaman.
Internetda vaqtimni oʻtkazaman.
 Xonamda uxlashni yoqtiraman. 
 Korxona va boshqalarda ishlayman. 

4. Odatda, har kuni necha sahifa badiiy asar oʻqiysiz?
0-10 sahifa  11- 20 sahifa
 21-30 sahifa  30 sahifadan koʻp
 muntazam badiiy asar oʻqimayman.

5. Oilada nechanchi farzandsiz?
toʻngʻich farzand kenja farzand
ikkinchi farzand uchinchi farzand
toʻrtinchi farzand _____________________

6.Sizga uyda dars qilishingiz uchun ota-onangiz shaxsiy 
kompyuter olib berishganmi?

ha yoʻq
7. Sizga uyda dars qilishingiz uchun dars stoli olib 

berishganmi?
ha yoʻq

8. Sizga uyda dars qilishingiz uchun doimiy internet bormi?
ha yoʻq

9. Ota-onangiz fan boʻyicha qanday baholarda oʻqiyot-
 ganingiz bilan qiziqishadimi?

ha, doim yoʻq, aslo ha, baʼzan
10. Ota-onangiz sizni kelajakda buyuk inson boʻlishingizga 

undashadimi?
ha, doim yoʻq, aslo ha, baʼzan

MAKTABDAGI	TAʼLIM	MUHITI
1. Maktabingizning sport zali bormi?

ha yoʻq
2. Maktabingizda dars qilish uchun kutubxona bormi?

ha yoʻq
3. Maktabingizda hamma foydalanadigan tekin internet 

bormi?
ha yoʻq

4. Maktabingizning katta uzumzor, olmazor va boshqalardan 
iborat bogʻ-rogʻi bormi?

ha yoʻq
5. Maktabingizda nonushta qilish uchun oshxona bormi?

ha yoʻq
6. Maktabingizda ichish uchun toza ichimlik suvi bormi?

ha yoʻq
7. Maktabingizda foydalanish uchun doimiy ochiq turadigan 

kompyuter xonasi bormi?
ha yoʻq

8. Maktabingizda mushoira, badiiy kechalar oʻtkazilib 
turadimi?

ha, tez-tez yoʻq, aslo ha, baʼzan
9. Maktabingizda sinfdoshlaringiz orasida janjal boʻlib 

turadimi?

ha, tez-tez yoʻq, aslo  ha, baʼzan
10. Maktabingizda ona tili va adabiyot fani oʻqituvchingiz 

oʻrniga boshqa fan oʻqituvchilar dars oʻtishadimi? 
ha, tez-tez yoʻq, aslo   ha, baʼzan

Ichki monitoring natijalarini tahlil qilish.Oʻquvchilarning 
fanlar kesimida nazorat ishlaridan olgan natijalarini tahlil 
qilish quyidagi tartibda amalga oshiriladi:

1. Fan boʻyicha oʻquvchilarning oʻzlashtirish koʻrsatkichini 
aniqlash.

2. Fan boʻyicha oʻquvchilarning sifat koʻrsatkichini aniq-
lash.

Bu ikki fan boʻyicha oʻqitish samaradorligini aniqlashda 
muhim hisoblanadi.

1.	 Fan	 boʻyicha	 oʻquvchilarning	 oʻzlashtirish	 koʻrsat-
	kichini	aniqlash.	Bunda nazorat ishlari natijalari tahlil etiladi.

𝑸𝑸
𝑺𝑺
∗ 100 = 𝑼𝑼

  
 Fan boʻyicha oʻquvchilarning oʻzlashtirish koʻrsatkichi 

quyidagi formula boʻyicha aniqlanadi:
Q	 – si nfdagi oʻquvchilarning fan boʻyicha “qoniqarli” va 

undan yuqori baho olganlari miqdori;
S – sinfdagi oʻquvchilarning umumiy soni;
U – fan boʻyicha oʻquvchilarning oʻzlashtirish koʻrsatkichi.
2.	 Fan	 boʻyicha	 oʻquvchilarning	 sifat	 koʻrsatkichini	

aniqlash.	Bunda ham nazorat ishlari natijalari tahlil etiladi. Fan 
boʻyicha oʻquvchilarning sifat koʻrsatkichi quyidagi formula 
boʻyicha aniqlanadi:

𝑻𝑻
𝑺𝑺
∗ 100 = 𝑲𝑲

T	– sinfdagi oʻquvchilarning fan boʻyicha “yaxshi” va undan 
yuqori baho olganlari miqdori;

S	– sinfdagi oʻquvchilarning umumiy soni;
K	– fan boʻyicha oʻquvchilarning sifat koʻrsatkichi.
Masalan, maktabda matematika fani oʻqituvchisining 

dars beradigan sinflarning natijalarini tahlil qilib koʻramiz. 
(6.1-jadvalga qarang.)

6.1-jadval
Matematika	fani	oʻqituvchisining	dars	beradigan	

sinflarning	natijalari
Oʻquvchilar	

F.I.Sh.
Oʻquvchi	natijasi

ballda
Oʻquvchi	natijasi

bahoda
A oʻquvchi 87 aʼlo
B oʻquvchi 68 qoniqarli
D oʻquvchi 58 qoniqarli 
E oʻquvchi 62 qoniqarli
F oʻquvchi 80 yaxshi
G oʻquvchi 79 yaxshi
H oʻquvchi 82 yaxshi
N oʻquvchi 60 qoniqarli
L oʻquvchi 62 qoniqarli
I oʻquvchi 25 qoniqarsiz

Ushbu matematika fani oʻqituvchisi dars beradigan 
oʻquvchilarning oʻzlashtirish koʻrsatkichi 𝟗𝟗

𝟏𝟏𝟏𝟏
∗ 100 = 𝟗𝟗𝟗𝟗 foizni 

tashkil etmoqda. Mazkur fandan 10 foizni oʻquvchilar 
belgilangan minimal talabni ham bajara olmagan. Ushbu 
oʻquvchilarning boshqa fanlardan oʻzlashtirish darajasiga 
va soʻrovnomaga bergan javoblariga tayanib, natijalarni 
yaxshilash uchun tavsiyalar ishlab chiqiladi.

Ushbu oʻquvchilarning sifat koʻrsatkichi  𝟒𝟒
𝟏𝟏𝟏𝟏
∗ 100 = 𝟒𝟒𝟒𝟒  foizni 

tashkil etmoqda.

Maktab kesimida natijani aniqlash tartibida ham xud-
di shu formuladan foydalaniladi. Masalan, 21-maktabda 
2023/2024-oʻquv yilining birinchi yarim yilligi yakunida 6 ta 
fandan ichki monitoring oʻtkazildi. Maktabda 260 nafar oʻquvchi 
mavjud. Bunda ham shu yondashuvdan foydalaniladi. Avvalo, 
har bir fandan qoniqarsiz, qoniqarli, yaxshi va aʼlo oʻzlashtirgan 
oʻquvchilar roʻyxati shakllantirib olinadi. (6.2-jadvalga qarang.)

6.2-jadval
21-maktabda	2023/2024-oʻquv	yilining	birinchi	

yarim	yilligi	yakunida		tashkil	etilgan	ichki	monitoring	
natijalari

T/R 	Fan	
Natijalar	

	Aʼlo	 Yaxshi	 Qoniqarli	 Qoniqarsiz	
1 Ona tili 30 100 122 8
2 Matematika 25 85 143 7
3 Tarix 40 90 125 5
4 Chet tili 45 95 109 11
5 Informatika 35 116 100 9
6 Jismoniy tarbiya 70 140 50 0

Jami 245 626 649 40

Shundan soʻng formulaga qoʻyib, maktabdagi sifat 
koʻrsatkichi va oʻzlashtirish koʻrsatkichi aniqlanadi(6.3-rasmga 
qarang.).

Ushbu maktabda oʻzlashtirish 𝟏𝟏𝟏𝟏𝟏𝟏𝟏𝟏
𝟏𝟏𝟏𝟏𝟏𝟏𝟏𝟏

∗ 100 = 𝟗𝟗𝟗𝟗    koʻrsatkichi
foizni tashkil etmoqda. Mazkur fandan 3	%	oʻquvchilar belgilan-
gan minimal talabni ham bajara olmagan. Ushbu oʻquvchilarning 
soʻrovnomaga bergan javoblari tahlil etilib, fanlarni oʻzlashtira 
olmaganlik sababi aniqlanadi va natijalarni yaxshilash uchun 
psixologlar chora-tadbirlar rejasini ishlab chiqadi.

Ushbu maktabda sifat koʻrsatkichi 𝟖𝟖𝟖𝟖𝟖𝟖
𝟏𝟏𝟏𝟏𝟏𝟏𝟏𝟏

∗ 100 = 𝟓𝟓𝟓𝟓 foizni 
tashkil etmoqda.

 

58

97

3

1

MONITORING  TAHLILI

sifak koʻrsatkichi oʻzlash�rish koʻrsatkichi oʻzlash�ra olmaganlar koʻrsatkichi 

6.3-rasm.	21-maktabning	2023/2024-oʻquv	yilining	birinchi	
yarim	yilligi	yakunida	ichki	monitoring	natijalari

Demak, 21-maktabda 2023/2024-oʻquv yilining birinchi 
yarim yilligi yakuniga koʻra taʼlim sifati koʻrsatkichi 58 foizni, 
davlat taʼlim standartini bajartirish koʻrsatkichi 97 foizni tash-
kil etmoqda, deyish mumkin. 

Shundan soʻng soʻrovnoma va oʻquvchilar natijalari-
ni oʻzaro qiyoslab taʼlim sifatini yaxshilash maqsadida fan 
oʻqituvchilarga oʻz fanini bilish darajasini, dars berish meto-
dikasini, pedagogik-psixologik kompetensiyasi, pedagog eti-
kasi, estetikasini oshirish va raqamli savodxonlik, baholash 
koʻnikmalarini rivojlantirish hamda fan kontentini yanada yax-
shilash, ota-onalarga oiladagi taʼlim muhitini yaxshilash, mak-
tab rahbariyatiga maktabdagi taʼlim muhiti va shart-sharoitla-
rini yaxshilash yuzasidan tavsiyalar berish mumkin. Shu bilan 
birga, fan oʻqituvchilari va ota-onalar oʻrtasida taʼlim muhiti va 
boshqaruv samaradorligini oshirish yuzasidan soʻrovnomalar 
tashkil etib, natijalari asosida boshqaruv samaradorligini yax-
shilash yuzasidan tavsiyalar ishlab chiqish mumkin.

SAVOLLAR

Mustahkamlash.

Quyidagi savollarga birma-bir ogʻzaki javob 
bering hamda keys topshiriqlarini tengqurlaringiz 
bilan muhokama qilib mavzuni mustahkamlang. 

KEYS

Tashki monitoring ham shunga yaqin mezonlar asosida 
tashkil etiladi. Oʻzbekiston Respublikasida “Maktabgacha va 
umumiy oʻrta taʼlim tashkilotlarini attestatsiyadan hamda dav-
lat akkreditatsiyasidan oʻtkazish tartibi toʻgʻrisida”gi Vazirlar 
Mahkamasi qarorida belgilangan tartibga koʻra tashqi monito-
ringlar tashkil etiladi. 

1. Ichki monitoring bosqichlari haqida maʼlumot bering.
2. Taʼlim sifati koʻrsatkichi qanday aniqlanadi?
3. Oʻzlashtirish koʻrsatkichi qanday aniqlanadi?
4. Ichki monitoring va nazorat ishining (summativ baho-

 lashning) nima farqi bor?
5. Tashqi monitoring va ichki monitoringning asosiy 

 farqlari nimada?

Quyidagi	taʼlimiy	vaziyatni	oʻqing	va	savolga	muno-
sabatingizni	bildiring.

Pedagogik kengashning qarori asosida maktabda taʼlim 
sifati boʻyicha ichki monitoringni oʻtkazish yuzasidan ish-
chi guruh tuzildi. Bunda dastlab ishchi guruh tomonidan 

test topshiriqlari banki shakllantirildi va shundan soʻng 
ichki monitoring oʻtkazildi. Ichki monitoring natijasi asosi-
da oʻzlashtirishi boʻsh oʻquvchilar bilan ishlash reja-grafigi 
tuzildi va natijasi past boʻlgan oʻqituvchilarga qoʻshimcha 
darslar oʻtishi belgilandi. Bunga oʻqituvchilar norozi bo‘-
lib, eʼtiroz bildirdi, biroq eʼtiroz oʻrinsizligi taʼkidlandi. Sa-
marali dars berayotgan oʻqituvchilar uchun  esa direktor 
jamgʻarmasidan qoʻshimcha ragʻbatlantirish berilishi belgi-
landi. 

Yuqoridagi vaziyatdan kelib quyidagi savollarga javob 
toping.

1. Ushbu vaziyatda eʼtiroz bildirgan oʻquvchilarning 
harakatiga qanday baho berasiz, eʼtirozlari oʻrinli 
yoki oʻrinsiz ekanligini asoslang. 

2. Ushbu vaziyatda samarali dars berayotgan oʻqituv-
 chi larni ragʻbatlantirish toʻgʻrimi, nima uchun? 

3. Ushbu vaziyatda ichki monitoring oʻtkazish boʻyicha 
 qanday xatoliklarga yoʻl qoʻyildi?

VII.	XULOSA
Taʼlim	sifatini	oshirishda	baholash	va	monitoringning	

oʻrni
Mamlakat iqtisodiy oʻsishi uchun oʻquvchilarga nafaqat 

maktabda toʻgʻri taʼlim berish, balki taʼlimda baholash va moni-
toringni toʻgʻri amalga oshirish ham kerak. Darhaqiqat, baho-
lash va monitoring taʼlim sifatini oshirish, jarayonni yaxshilash 
va takomillashtirishda asosiy vosita boʻlib xizmat qiladi. Bu ik-
kala jarayon oʻzaro bogʻliq boʻlib, bir-birini toʻldiradi.

Taʼlim sifatini oshirishda baholash va monitoringning oʻrni 
va ahamiyati bir necha asosiy jihatlardan namoyon boʻladi:

1.	 Taʼlim	 sifati	 va	 muhitini	 boshqarish.	 Baholash va 
monitoring taʼlim jarayonining samaradorligini oʻlchaydi 
va unga taʼsir qiluvchi omillarni aniqlaydi. Bu taʼlim sifatiga 
salbiy taʼsir qiluvchi omillarni bartaraf etish, taʼlim muhitini 
yaxshilash, taʼlim jarayonini tizimli takomillashtir, taʼlim 
sifatini boshqarishga  imkon beradi.

2.	Oʻquvchilarning	natijalarini	yaxshilash.	Baholash va 
monitoring oʻquvchilarning bilim va koʻnikmalarini oʻlchab, 
ularning ta'limdagi doimiy rivojlanishini kuzatib borib, 
yutuqlari hamda muvaffaqiyatsizliklarini aniqlashga imkon 
beradi. Bu esa oʻqituvchilar oʻquvchilarning imkoniyatlaridan 
kelib chiqib  dars jarayonini ularga moslashtirishga, individual 
taʼlim berishiga olib keladi. Natijada oʻquvchilarning natijalari 
yaxshilanadi, sifat oshadi.

3.	O	̒qituvchilarni	kasbiy	rivojlantirish.	Baholash va mo-
nitoring oʻqituvchilarning taʼlim jarayonidagi faoliyatini mun-
tazam kuzatib, ularning tajribalarini tahlil qilish, kuchli tomon-
larini va zaif tomonlarini aniqlash imkonini beradi.  

Agar oʻqituvchilarning yondashuvlari, tutumlari, faoliyati 
samarali boʻlmasa, darsda foydalanadigan metod va texnolo-



204

Taʼlimda baholash va monitoring asoslari 

giyalarini, yondashuvlarini qayta koʻrib chiqishi va natijalarini 
yaxshilash boʻyicha aniq harakatlarni amalga oshirishi kerak 
boʻladi.

4	.	 Taʼlim	 resurslarini	 samarali	 taqsimlash.	 Baholash 
va monitoring oʻquvchilar va oʻqituvchilarning ehtiyojlarini 
va taʼlim resurslarining samaradorligini  aniqlashga yordam 
beradi. Jumladan, oʻquvchilarning qoʻshimcha resurslarga yoki 
oʻqituvchilarning yangi materiallarga ehtiyoji bor yoki yoʻq 
ekanligini koʻrsatishi mumkin. Agar baʼzi resurslar samarali 
ishlatilmayotgan boʻlsa, ularning qayta taqsimlanishi yoki 
yaxshilanishi kerakligini koʻrsatadi.

5		.	 Oʻquv	 dasturlarining	 samaradorligini	 oshirish.	
Baholash va monitoring oʻquv dasturlarining natijalarini 
tahlil qiladi va qay si oʻquv dasturlarining samarali ekanligini 
koʻrsatadi. Agar biror dastur oʻquvchilarning yuqori natijalarini 
taʼminlayotgan boʻlsa, uni boshqa guruhlar uchun ham qoʻllash 
mumkin. Shuningdek, oʻquv dasturlarining amalga oshirilish 
jarayonini kuzatish va ularni doimiy ravishda yaxshilash 
imkonini beradi. 

Xulosa qilib aytadigan boʻlsak, taʼlim natijalariga oʻquv 
dasturlari, oʻqitishdagi yondashuv va metodlar, oʻqituvchining 
kasbiy mahorati, oʻquv adabiyotlar sifati, taʼlimiy resurslar, 
taʼlim muassasasining moddiy-texnik bazasi, maktabdagi va 
oiladagi taʼlim muhiti, oʻqituvchi va oʻquvchilar munosabati, 
maktab va ota-onalar hamkorligi kabi bir qator omillar  taʼsir 
qiladi. Baholash va monitoring taʼlimdagi mavjud holatni 
aniqlashga, uni toʻgʻri boshqarishga, dalillarga asoslangan 
qarorlar qabul qilishga, umuman, taʼlimga taʼsir qiluvchi 
omillarni boshqarish hamda sifatni oshirishga xizmat qiladi.

